
ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᑭᐅᔾᔪᑎᖓ ᐋᖅᑭᒋᐊᖅᑕᐅᓯᒪᔪᒧᑦ 

ᐃᓄᐃᑦ ᐊᖑᓇᓱᒍᑎᒋᕙᒃᑕᖏᓐᓄᑦ ᐅᒥᖕᒪᖕᓂᒃ 
ᓴᖅᑭᑎᑕᐅᓯᒪᔪᖅ ᐃᓱᒪᒃᓴᖅᓯᐅᕈᑕᐅᖁᑉᓗᒍ 12-ᒋᔭᖓᓂ ᑲᑎᒪᓂᖃᕐᓂᐊᖅᑎᓪᓗᒋᑦ ᑕᒪᐅᓇᑐᐃᓐᓇᖅ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ
ᓄᓇᕗᑦ ᑐᓐᖓᕕᒃᑯᑦ ᑎᒥᖓ




ᒫᑦᓯ 9, 2007
ᐱᒋᐊᕈᑎᖓ
ᐅᒥᖕᒪᐃᑦ 1950-ᓂᒃ 1960-ᓂᒡᓗ ᖃᑉᓰᓐᓇᐅᓚᐅᖅᓯᒪᔪᑦ ᐊᒻᒪᓗ ᑕᑯᔭᐅᔪᓐᓇᖃᑦᑕᖅᖢᑎᒃ ᑭᓯᐊᓂ ᐅᖓᓯᒃᑐᓂᒃ ᓄᓇᒥ ᓄᓇᕗᒥ. ᓄᓇᕗᑦ ᒐᕙᒪᒃᑯᖏᑦ ᓇᓚᐅᑦᑖᕐᓂᒃᑯᑦ ᓇᓗᓇᐃᖅᓯᓯᒪᔪᑦ ᐃᒻᒪᖄ 60,000-ᓃᓐᓇᓱᒋᓪᓗᒋᑦ ᐅᒥᖕᒪᐃᑦ  19-ᓂᒃ ᐃᓂᒋᔭᐅᕙᒃᑐᓂᒃ ᓄᓇᕗᒥ.  ᓴᐳᓐᓂᐊᕐᓂᖅ ᐅᒥᖕᒪᖕᓂᒃ ᑲᔪᓯᓂᖃᑦᑎᐊᖅᓯᒪᔪᖅ, ᐃᓚᕙᓪᓕᐊᔪᓐᓇᖁᑉᓗᒋᑦ ᐊᒻᒪᓗ ᑕᑯᔭᐅᔪᓐᓇᖅᓯᖁᑉᓗᒋᑦ ᓇᓂᕈᓘᔭᖅ ᑕᑯᕝᕕᐅᖃᑦᑕᖅᓯᒪᖏᑦᑐᓂᒃ ᐊᒻᒪᓗ ᑕᑯᕝᕕᐅᖃᑦᑕᖅᓯᒪᔪᓂᒃ. ᐅᖃᖃᑎᒋᓪᓗᒋᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᐃᓄᐃᑦ, ᓄᓇᕗᑦ ᑐᓐᖓᕕᒃᑯᑦ ᐊᑐᓕᖁᔨᔪᑦ ᐊᓯᔾᔨᖅᑕᐅᔭᕆᐊᖃᕐᓂᖓᓄᑦ ᐊᐅᓚᑦᑎᓂᐅᕙᒃᑐᖅ ᖃᓄᐃᓕᐅᕈᑕᐅᔪᒪᔪᓄᑦ ᐅᒥᖕᒪᖕᓄᑦ ᓄᓇᕗᒥ. ᓄᓇᕗᑦ ᒐᕙᒪᒃᑯᖏᑦ ᐊᑐᓕᖁᔭᖓ ᐊᐅᓚᑦᑎᓂᕐᒧᑦ ᑐᕌᒐᕆᔪᒪᔭᖓ ᑲᔪᓯᑎᑦᑎᔪᒪᓪᓗᑎᒃ ᐃᓄᐃᑦ ᐊᖑᓇᓱᒃᑏᑦ ᑭᒡᓕᖃᖅᑎᑕᐅᔭᕆᐊᖃᕐᓂᖏᓐᓄᑦ ᐱᓗᐊᓕᕐᒪᑕ. ᓄᓇᕗᑦ ᒐᕙᒪᒃᑯᖏᑦ ᓴᖅᑭᑎᑦᑎᓯᒪᖏᑦᑐᑦ ᓈᒻᒪᒃᑐᓂᒃ ᐱᔾᔪᑎᓂᒃ ᐊᒻᒪᓗ ᓇᓗᓇᐃᖅᓯᓯᒪᒐᑎᒃ ᑭᒡᓕᖃᖅᑎᑦᑎᓂᐅᔪᑦ ᒪᓕᑦᑎᐊᕐᒪᖔᑕ ᓄᓇᕗᒥ ᓄᓇᑖᕐᓂᕐᒧᑦ  ᐊᖏᕈᑎᓕᐊᕐᒧᑦ.
ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ ᐱᑕᕈᑕᐅᔪᓐᓇᖅᑐᓄᑦ ᐋᖅᑭᒃᓯᒪᔭᖏᑦ ᑰᑕᖃᕆᐊᖃᖏᑦᑐᓄᓪᓗ ᒪᓕᒃᑕᒃᓴᖏᑦ ᐊᑐᖅᑕᐅᔪᑦ ᑭᐅᔾᔪᑕᐅᔪᓐᓇᖁᑉᓗᒋᑦ ᐃᒃᐱᒋᑦᑎᐊᖅᖢᒋᑦ ᐋᖅᑭᒋᐊᖅᑕᐅᓯᒪᔪᑦ ᑐᒃᓯᕋᐅᑕᐅᔪᑦ. 
ᓄᓇᕗᑦ ᑐᓐᖓᕕᒃᑯᑦ ᑎᒥᖓ ᑐᓐᖓᕕᖃᖅᑐᑦ ᖃᐅᔨᓴᕈᑎᒥᓂᒃ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦᑕ ᐅᓂᒃᑳᓕᐊᖓᓄᑦ (ᓄᕙᒻᐸᕆ 2006), ᑐᒪᓐᑦ ᐅᒥᖕᒪᖕᓄᑦ ᐅᓂᒃᑳᓕᐊᖅ (ᑎᓴᒻᐸᕆ 2006), ᐊᒻᒪᓗ ᒐᓐ ᐃᑦ. ᐃᐅ ᐅᒥᖕᒪᖕᓄᑦ ᐅᓂᒃᑲᓕᐊᕐᒧᑦ (ᓄᕙᒻᐸᕆ 2006). ᑐᓐᖓᕕᒃᑯᑦ ᓯᕕᑐᔪᒃᑯᑦ ᓇᓗᓇᐃᔭᖅᓯᒪᔭᖓ ᓄᓇᕗᑦ ᒐᕙᒪᒃᑯᖏᑦ ᑐᑭᓯᒋᐊᖅᑎᑦᑎᓯᒪᓂᖓᓄᑦ ᖃᑉᓯᐅᓂᖏᓐᓄᑦ ᐃᓚᐅᖃᑕᐅᔪᖅ ᑕᐃᔭᐅᓪᓗᓂ ᓇᓗᓇᐃᔭᐅᑎ 1-ᒥᒃ. ᓄᓇᓕᖕᓂ ᐊᖑᓇᓱᒃᑎᓄᑦ ᑲᑎᒪᔩᑦ ᑐᓴᖅᑎᑦᑎᒋᐊᕈᑎᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᑐᓐᖓᕕᒃᑯᓐᓄᑦ ᑲᑎᑕᐅᓯᒪᔪᑦ ᐋᖅᑭᒋᐊᖅᑕᐅᓯᒪᔪᑦ ᑐᒃᓯᕋᐅᑕᐅᔪᖅ ᑐᓂᐅᖅᑲᐅᑕᐅᖅᑳᖅᑎᓪᓗᒋᑦ ᐃᓚᐅᖃᑕᐅᔪᑦ ᓇᓗᓇᐃᔭᐅᑎ 2-ᒥ (ᐅᒥᖕᒪᐃᑦ ᕿᑎᕐᒥᐅᓂ) ᐊᒻᒪᓗ ᓇᓗᓇᐃᔭᐅᑎ 3 (ᐅᒥᖕᒪᐃᑦ ᑭᕙᓪᓕᕐᒥ). ᐊᒻᒪ ᓱᓕ ᓄᓇᓕᖕᓂ ᐊᖑᓇᓱᒃᑎᓄᑦ ᑲᑎᒪᔩᑦ ᐅᖃᐅᓯᒃᓴᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᐅᖃᑕᐅᒋᓪᓗᑎᒃ ᐃᓗᐃᑦᑑᔪᒥ ᑭᐅᔾᔪᑕᐅᔪᒥ.  
A. 

ᐋᖅᑭᒋᐊᖅᑕᐅᓯᒪᔪᑦ ᑭᒡᓕᖃᖅᑎᑦᑎᔾᔪᑎᑦ ᐱᑕᖅᑕᐅᔪᓐᓇᖅᑐᓄᑦ
1. ᐅᒥᖕᒪᖃᕐᕕᐅᕙᒃᑐᑦ ᐱᑕᖅᑕᐅᔪᓐᓇᖅᑐᓂᒃ ᐊᖅᑭᒃᓯᓯᒪᕝᕕᐅᔭᕆᐊᓖᑦ
ᐅᒥᖕᒪᖃᕐᕕᐅᕙᒃᑐᑦ ᑕᐃᔭᐅᓂᖏᑦ
ᓇᓂ

ᐱᑕᖅᑕᐅᔪᓐᓇᖅᑐᑦ
a. ᖁᑦᑎᒃᑐᒥ 

ᒪᕐᕈᓕᕿ

ᐊᐅᓱᐃᑦᑐᕐᒥᐅᑦ ᕿᑭᑦᑕᖓᑕ ᕿᑎᐊᓂ

20

MX/04



ᐊᐅᓱᐃᑦᑐᕐᒥᐅᑦ ᕿᑭᑦᑕᖓᑕ ᓂᒋᐊᓂ

MX/05



ᑕᓪᓗᕈᑎᒥ ᕿᑭᖅᑕᐅᑉ ᐅᐊᖕᓇᖓᓂ

ᑕᓪᓗᕈᑎᒥ ᕿᑭᖅᑕᐅᑉ ᓂᒋᐊᓂ

ᑕᓪᓗᕈᑎᒥ ᕿᑭᖅᑕᐅᑉ ᐱᖓᖕᓇᖓᓂ

5

ᑰᒐᓇᔫᑉ ᓄᓇᖓ


117

MX/09



ᑭᓐᖓᐃᓚᑦ ᕿᑭᖅᑕᖓ

20

b. ᐃᑎᑉᓕᖅ, ᐅᖅᓱᖅᑑᕐᒥᐅᑦ ᕿᑭᖅᑕᖓ, ᐃᖃᓗᒃᑑᑦᑎᐊᑉ ᕿᑭᖅᑕᖓ ᐊᒻᒪᓗ ᓄᓇᒥ 
MX/10



ᐃᑎᑉᓕᖅ ᐊᕐᕕᖅᑑᖅ  

MX/11



ᐅᖅᓱᖅᑑᑉ ᕿᑭᖅᑕᖓ

12

ᐃᖃᓗᒃᑑᑦᑎᐊᑉ ᕿᑭᖅᑕᖓ
N/A

ᖁᕐᓗᖅᑑᑉ ᐱᖓᖕᓇᖓ

20

ᓄᓇᐅᑉ ᕿᑎᐊᓂ 

240


MX/15



ᐅᖅᓱᖅᑑᕐᒥᐅᑦ ᐱᑕᖅᑕᐃᓕᕝᕕᖓ

MX/16



ᓄᓇᐅᑉ ᑲᓇᖕᓇᖓᓂ

10

ᑭᕙᓪᓕᐅᑉ ᐅᐊᖕᓇᖓᓂ

41

MX/18



ᑭᕙᓪᓕᐅᑉ ᓂᒋᐊᓂ

60

ᐃᑭᓂᓕᒃ ᐱᑕᖅᑕᐃᓕᕝᕕᒃ

0

___

2.  ᐊᐅᓚᑦᑎᓂᕐᒧᑦ ᐸᕐᓇᐅᑎ  
ᑕᒪᐃᓐᓄᖅᑲᔭᖅ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᕋᔭᖏᒻᒪᑕ ᓴᖅᑭᑎᑦᑎᔪᒪᓂᕐᒧᑦ ᐱᑕᖅᑕᐅᔪᓐᓇᖅᑐᑦ ᖃᑉᓯᐅᓇᔭᕐᓂᖏᓐᓄᑦ ᓄᓇᓕᖕᓂ ᐆᒪᔪᓕᖕᓂ ᐊᐅᓚᑦᑎᓂᕐᒧᑦ ᐸᕐᓇᐅᑎᖃᖏᓪᓗᑎᒃ. ᐅᖃᐅᓯᐅᓯᒪᔪᖅ ᒪᓕᒃᖢᒍ ᑐᓐᖓᕕᒃᑯᑦ ᑭᐅᔾᔪᑎᖓᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑐᒃᓯᕋᐅᑕᐅᖅᑳᓚᐅᖅᑐᒧᑦ, 
“ᑕᐃᒪᐃᑦᑐᖅ (ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ ᐱᑕᖅᑕᐅᔪᓐᓇᖅᑐᓂᒃ ᑭᒡᓕᖃᖅᑎᑦᑎᓂᖅ) ᐊᑐᖅᑕᐅᓇᔭᖅᑐᖅ ᐊᑐᖅᑕᐅᔪᓐᓇᖅᓯᓇᔭᖅᐸᑦ ᓄᓇᓕᖕᓂ, ᐱᑕᖅᑕᐅᔪᓐᓇᖅᑐᑦ ᖃᑉᓯᐅᓇᔭᕐᓂᖏᑦ, ᐊᒻᒪᓗ ᑰᑕᖃᖏᑦᑐᑦ ᐱᑕᕈᑏᑦ ᓴᖅᑭᑦᑕᕆᐊᓖᑦ ᐱᓕᕆᐊᖑᔪᒃᑯᑦ ᐃᓄᐃᑦ  ᐊᒻᒪᓗ ᒐᕙᒪᒃᑯᑦ ᐱᓕᕆᖃᑎᒌᒡᓗᑎᒃ ᓴᖅᑭᑎᑦᑎᒃᐸᑕ ᐊᐅᓚᑦᑎᔾᔪᑎᓂᒃ ᐱᓕᕆᐊᖑᓇᔭᖅᑐᓄᑦ ᐊᒻᒪᓗ ᑐᑭᓯᐅᒪᖃᑎᒌᒡᓗᑎᒃ ᐆᒪᔪᖃᕐᕕᐅᔪᓂᒃ, ᖃᑉᓯᐅᓂᖏᓐᓄᑦ, ᐃᓚᕙᓪᓕᐊᖕᒪᖔᑕ, ᖃᑉᓰᓐᓇᕈᕆᐊᖅᐸᓪᓕᐊᖕᒪᖔᑕ ᐅᕝᕙᓘᓐᓃᑦ ᐊᓯᔾᔨᖅᐊᓪᓕᐊᖏᒻᒪᖔᑕ, ᓄᓇᐅᑉ ᐱᑕᖃᕈᓐᓇᕋᔭᕐᓂᖓ  ᐊᒻᒪᓗ ᒫᓐᓇᐅᔪᖅ ᐱᔭᐅᔪᒪᔪᑦ ᐊᖑᓇᓱᒃᑕᐅᔪᒪᔪᑦ, ᒪᓕᒃᖢᒋᑦ ᖃᐅᔨᓴᕈᑕᐅᓯᒪᔪᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ.  ᑕᒪᐃᓐᓄᖅᑲᔭᖅ, ᑕᒪᓐᓇ ᑐᑭᓯᐅᒪᖃᑎᒌᖕᓂᖅ ᑐᓐᖓᕕᒋᔭᐅᔪᓐᓇᕋᔭᖅᑑᔭᕐᒪᑦ ᓴᖅᑭᑎᑦᑎᓂᕐᒧᑦ ᑐᑭᓯᓇᒃᑲᓐᓂᖅᑐᒥᒃ ᐊᐅᓚᑦᑎᔾᔪᑎᒥᒃ ᐸᕐᓇᐅᒻᒥᒃ ᐃᓗᓕᖃᕐᓗᑎᒃ ᐱᑕᖅᑕᐅᔪᓐᓇᖅᑐᓄᑦ ᓇᓗᓇᐃᔭᐅᑎᓂᒃ ᐊᒻᒪᓗ ᐊᒃᑐᐊᓂᓕᖕᓂ ᑰᑕᖃᕆᐊᖃᖏᑦᑐᓄᑦ.” (ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᑭᐅᔾᔪᑎᖓ, ᐃᐳᕆ 25, 2006)
ᐊᐅᓚᑦᑎᓂᕐᒧᑦ ᐸᕐᓇᐅᒻᒥᒃ ᓴᖅᑭᑎᑦᑎᓯᒪᔪᖃᖏᑦᑐᖅ ᐅᒥᖕᒪᖕᓄᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ ᕿᒥᕐᕈᓇᔭᖅᑕᖓᓂᒃ. ᑕᐃᒪᐃᑎᓪᓗᒍ, ᑐᑭᓯᕋᐅᑕᐅᔪᑦ ᓇᓗᓇᐃᔭᐃᓯᒪᖏᑦᑐᑦ ᖃᓄᖅ ᖃᓄᐃᓕᐅᕈᑕᐅᖁᔭᖏᑦ ᐃᒃᐱᒍᓱᒃᓯᒪᖕᒪᖔᑕ ᐊᒃᓱᕉᑕᐅᔪᓄᑦ, ᓯᕗᓪᓕᖅᐸᐅᑎᑕᐅᔪᒪᔪᓄᑦ, ᑐᑭᓯᒋᐊᕈᑎᒃᓴᓄᑦ ᐊᒻᒪᓗ ᖃᓄᐃᓕᐅᕈᑕᐅᔪᒪᔪᓄᑦ ᐊᑐᖅᑕᐅᖃᑕᐅᖃᑦᑕᖅᑐᓄᑦ ᐃᓄᖕᓄᑦ. ᑕᐃᒪᐃᑦᑐᖅ ᐱᔾᔪᑎᒋᑉᓗᒍ ᑐᒃᓯᕋᐅᑕᐅᔪᑦ ᖃᑉᓯᐅᓂᕋᖅᑕᐅᓯᒪᓂᖏᓪᓗ, ᓇᓃᖃᑦᑕᕐᓂᖏᓐᓄᓪᓗ, ᐃᓱᒪᒋᔭᐅᔪᓪᓗ ᓈᓴᐅᑎᑦ ᐱᔾᔪᑎᒋᑉᓗᒋᑦ, ᐊᐅᓚᑦᑎᓂᕐᒧᑦ ᑐᕌᒐᕆᔭᐅᔪᒪᔪᑦ, ᐱᓗᐊᖅᑐᒥ. 
ᓄᓇᕗᑦ ᒐᕙᒪᒃᑯᖏᑦ ᐅᖃᖃᑎᖃᕐᓂᖃᓚᐅᖅᑐᑦ ᕿᑎᕐᒥᐅᓂ, ᑭᕙᓪᓕᕐᒥ ᕿᑭᖅᑖᓗᖕᒥᓗ 2005-ᒥ. ᖃᑉᓯᑲᓪᓚᑦ ᐊᑐᓕᖁᔭᐅᓯᒪᔪᑦ ᐅᖃᐅᓯᒃᓴᓪᓗ ᓄᓇᓕᖕᓂ ᐊᖑᓇᓱᒃᑎᒃᑯᓪᓗ ᑲᑎᒪᔨᖏᓐᓂᒃ ᓴᖅᑭᑎᑕᐅᓚᐅᖅᑐᑦ ᑕᐃᑲᓂ.  

ᓇᐃᓪᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖅ 2005-ᒥ ᑕᒪᐅᓇᑐᐃᓐᓇᖅ ᑐᓴᖅᑎᑦᑎᓂᐅᔪᖅ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐃᒪᓐᓇ ᐅᖃᖅᓯᒪᔪᖃᖅᖢᓂ: 
“ᐅᖃᖃᑎᒌᒃᑲᓐᓂᕆᐊᖃᖅᑐᒍᑦ ᑐᓴᐅᒪᖃᑎᒌᒃᑲᓐᓂᕐᓗᑕ ᓴᓂᕐᕙᐃᓇᔭᕐᓂᕐᒧᑦ MX-1-ᒥ. ᑕᒪᓐᓇ ᒥᑭᓗᐊᖅᑑᔭᕐᒪᑦ ᑕᒪᕐᒥᒃ ᖃᐅᓱᐃᑦᑐᕐᒥᐅᑦ ᐃᒃᐱᐊᕐᔪᖕᒥᐅᑕᓪᓗ ᐊᖑᓇᓱᒃᐸᒃᑎᓪᓗᒋᑦ ᑕᐃᑲᓂ. ᑕᐃᒪᓐᓇᐃᒻᒥᔪᖅ MX-2-ᒥ.  ᐱᔾᔪᑎᒋᑉᓗᒋᓪᓕ ᓄᓇᐃᑦ ᐅᒥᖕᒪᖃᕐᕕᐅᓲᑦ MX-3-ᒥ 6-ᒥᓗ - ᑕᒪᕐᒥᒃ ᑐᒃᓯᕋᐅᑕᐅᔪᑦ ᐊᐅᔪᐃᑦᑐᕐᒧᑦ, ᐃᓱᒪᒋᔭᐅᓚᐅᖅᑐᖅ ᐊᖑᓇᓱᒃᑎᒃᑯᑦ ᑲᑎᒪᔨᖏᑦ ᐊᐅᓚᑦᑎᔪᓐᓇᕋᓱᒋᓪᓗᒋᑦ ᐃᖕᒥᓂᒃ ᑕᒪᑐᒥᖓ - ᐱᓗᐊᖅᖢᒍ ᐊᖑᓇᓱᒍᓐᓇᖁᑉᓗᒋᑦ ᖃᓂᓐᓂᖅᓴᒧᑦ ᐊᖏᕐᕋᒥ. ᐅᖃᐅᓯᐅᓚᐅᖅᑐᖅ ᐃᒃᐱᐊᕐᔪᖕᒥᐅᑦ ᐊᖑᓇᓱᒃᑎᖏᑦ ᐃᖏᕐᕋᒐᔪᖕᒪᑕ MX-5-ᒧᑦ ᐊᒻᒪᓗ ᐃᑲᔪᖅᑐᐃᓪᓗᑎᒃ ᒪᓕᒃᑕᐅᔭᕆᐊᓕᖕᓂᒃ ᐲᖅᓯᓇᔭᕐᓂᕐᒧᑦ. ᐊᓯᖏᓐᓂᒡᓕ ᐅᒥᖕᒪᖃᕐᕕᐅᕙᒃᑐᓂᒃ (MX-7 ᐊᒻᒪᓗ MX-8 ᐊᒻᒪᓗ MX-9) ᐃᓚᒋᐊᖅᓯᓂᖅ ᐃᓱᒪᒋᔭᐅᓚᐅᕐᒥᔪᖅ, ᐱᓗᐊᖅᑐᒥ ᐃᓕᓯᔪᒪᓂᕐᒧᑦ MX-8-ᒥ 0-ᖑᖕᖏᓪᓗᓂ. ᑕᐃᒪᓐᓇᑦᑕᐅᖅ ᐅᒥᖕᒪᒡᕕᐅᕙᒃᑐᑦ ᕿᑎᕐᒥᐅᓂ ᐃᓱᒪᒋᔭᐅᓯᒪᖕᒥᔪᑦ. ᐃᓚᖏᑦ ᐃᓚᒋᐊᕈᑎᒃᓴᑦ MX-12-ᒥ ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ ᐱᓕᕆᖃᑎᒋᓗᒋᑦ ᐃᓄᐃᑦ, ᐃᓄᐃᑦ ᐊᖑᓇᓱᒍᓐᓇᖁᑉᓗᒋᑦ ᖃᓂᓐᓂᖅᓴᒥ ᐊᖏᕐᕋᖏᓐᓄᑦ ᐊᒻᒪᓗ ᐃᓚᓯᒋᐊᕐᓂᖅ ᖃᑉᓯᓂᒃ ᐱᑕᕈᓐᓇᕐᓂᖏᓐᓄᑦ 106-ᒥ 120-ᒧᑦ. MX-13 ᐃᓱᒪᒋᔭᐅᔪᓐᓇᖅᑐᖅ ᐅᒥᖕᒪᖃᕐᕕᐅᕙᖕᓂᖓᓄᑦ ᐃᓛᒃᑰᕐᓗᒍ ᐃᓄᐃᑦ ᐃᓱᒪᓕᐅᕈᓐᓇᕐᓗᑎᒃ ᑭᕙᓪᓕᖅ ᕿᑎᕐᒥᐅᓄᓪᓘᓐᓃᑦ.”
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᐱᕆᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓂᒃ ᓇᓗᓇᐃᖅᓯᑦᑎᐊᖁᑉᓗᒋᑦ ᐱᔾᔪᑕᐅᔪᓂᒃ ᑰᑕᖃᕆᐊᖃᖏᑦᑐᓄᑦ (ᐊᐅᓚᑦᑎᕝᕕᐅᔪᓐᓇᖅᑐᓄᑦ) ᐊᑖᒍᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ 5.3.3-ᑯᑦ. ᓄᓇᕗᑦ ᒐᕙᒪᒃᑯᖏᑦ ᑭᐅᓪᓗᑎᒃ ᐃᒪᓐᓇ: 
“ᓇᓗᓇᐃᔭᐅᑏᑦ ᐅᒥᖕᒪᖕᓄᑦ ᐱᑕᕈᑕᐅᔪᓐᓇᖅᑐᓄᑦ ᐅᖃᐅᓯᐅᓯᒪᔪᑦ ᐱᑕᕈᑕᐅᔪᓐᓇᖅᑐᑦ ᐅᓂᒃᑳᓕᐊᖓᓂ, ᐊᒻᒪᓗ ᐊᓯᔾᔨᓯᒪᕈᓘᔭᖅᖢᑎᒃ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑕᐅᔪᒪᔪᓄᑦ, ᓲᕐᓗ ᐲᖅᓯᓂᖅ ᐊᑐᓕᖁᔭᐅᓯᒪᔪᓂᒃ ᐱᑕᖅᑕᐃᓕᕝᕕᐅᖁᔭᐅᔪᓄᑦ”.
ᐋᖅᑭᒋᐊᖅᑕᐅᓯᒪᔪᓂᒃ ᑐᒃᓯᕋᐅᑕᐅᔪᓂᒃ, ᓄᓇᕗᑦ ᒐᕙᒪᒃᑯᖏᑦ ᐊᓯᔾᔩᓯᒪᔪᑦ ᑐᑭᓯᒋᐊᖅᑎᑦᑎᔾᔪᑕᐅᓯᒪᔪᓂᒃ  ᐅᒥᖕᒪᐃᑦ ᖃᑉᓯᐅᓂᖏᓐᓄᑦ 2005-ᒥ ᐱᑕᖅᑕᐅᔪᓐᓇᖅᑐᓂᒃ ᓇᓗᓇᐃᔭᖅᑕᐅᓯᒪᔪᓂᒃ ᐅᓂᒃᑳᓕᐊᕐᒥ ᐊᑐᖅᑕᐅᓯᒪᔪᓂᒃ ᐅᖃᖃᑎᖃᕐᓂᕋᖅᑎᓪᓗᒋᑦ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂ. ᐊᕐᕕᓂᓖᑦ ᐅᒥᖕᒪᖃᕐᕖᑦ ᓄᑖᑦ ᐃᓕᔭᐅᖃᑕᐅᓯᒪᓕᖅᖢᑎᒃ - 13-ᖑᓚᐅᖅᑐᑦ 19-ᖑᓕᖅᖢᑎᒃ ᐅᒥᖕᒪᖃᕐᕖᑦ - ᐊᒻᒪᓗ ᐊᓯᖏᑦ ᓯᑕᒪᑦ ᐊᓯᔾᔨᖅᑕᐅᓯᒪᓪᓗᑎᒃ. ᐃᓚᖏᑦ ᐊᔾᔨᐅᖏᑦᑐᑦ ᐱᑕᕈᑕᐅᔪᓐᓇᖅᑐᑦ ᐊᑐᓕᖁᔭᐅᓯᒪᖕᒥᔪᑦ. ᑲᑎᖦᖢᒋᑦ, ᐱᑕᖅᑕᐅᔪᓐᓇᖅᑐᑦ ᐃᓚᒋᐊᖅᓯᒪᔪᑦ 110-ᒥᒃ ᖁᑦᑎᒃᑐᒥ ᐊᒻᒪᓗ ᖃᑉᓰᓐᓇᕈᕆᐊᖅᓯᒪᓪᓗᑎᒃ 77-ᒥᒃ ᓂᒋᐊᓂ. ᑕᐃᒪᐃᑎᓪᓗᒍ ᐃᓚᒋᐊᖅᓯᒪᓪᓗᓂ 33-ᒥᒃ ᓄᓇᕗᒥ.
ᑕᒪᒃᑯᐊ ᐊᓯᔾᔨᕈᑏᑦ ᓴᖅᑭᑎᑕᐅᓯᒪᖏᑦᑐᑦ ᐊᒃᑐᖅᑕᐅᓯᒪᔪᓄᑦ ᓄᓇᓕᖕᓄᑦ ᕿᑎᕐᒥᐅᓂ ᕿᑭᖅᑖᓗᖕᒥᓗ. ᐊᓯᔾᔨᕈᑕᐅᓯᒪᔪᑦ ᑭᕙᓪᓕᕐᒧᑦ ᓴᖅᑭᑎᑕᐅᓚᐅᖅᑐᑦ ᑭᕙᓪᓕᕐᒥ ᐆᒪᔪᓕᕆᓂᕐᒧᑦ ᑲᑎᒪᔩᑦ ᑲᑎᒪᓂᖃᖅᑎᓪᓗᒋᑦ 2006-ᒥ ᐊᕐᕋᒍᑕᒫᖅᓯᐅᑎᖓᓂᒃ ᑲᑎᒪᓂᖃᖅᑎᓪᓗᒋᑦ ᐊᒻᒪᓗ ᐃᑲᔪᖅᑐᖅᑕᐅᒐᑎᒃ. ᐃᓚᖏᑦ ᐊᓯᔾᔨᕈᑏᑦ ᐊᒃᑐᐊᓂᖃᖏᒻᒥᔪᑦ ᑐᑭᓯᒋᐊᕈᑎᓄᑦ ᑲᑎᑕᐅᓚᐅᖅᑐᓄᑦ ᐅᖃᖃᑎᒌᖕᓂᖃᖅᑎᓪᓗᒋᑦ ᑲᒪᒋᔭᐅᔪᒃᑯᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓄᓇᕗᒥᓗ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ.
ᑐᒫᓐᑦ ᐅᒥᖕᒪᖕᓄᑦ ᐅᓂᒃᑳᓕᐊᖅ 2006-ᒥ ᓇᓗᓇᐃᖅᓯᓯᒪᔪᖅ ᐱᒻᒪᕆᐅᖕᒪᑦ ᐱᓕᕆᖃᑎᒌᒋᐊᖃᕐᓂᕐᒧᑦ ᐊᐅᓚᑦᑎᓂᕐᒧᑦ ᖃᓄᐃᓕᐅᕈᑕᐅᔪᒪᔪᒃᑯᑦ:   
“ᓄᓇᕗᒥ ᐅᒥᖕᒪᖕᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎ ᓯᕗᓪᓕᖅᐸᐅᑎᑕᐅᔭᕆᐊᓕᒃ ᐃᑲᔫᑕᐅᓗᓂ ᖃᐅᔨᓴᕈᑎᓄᑦ ᐊᒻᒪᓗ ᓴᖅᑭᑎᑦᑎᓂᐅᓗᓂ ᖃᐅᔨᒪᔭᐅᔭᕆᐊᓕᖕᓂᒃ ᐊᒻᒪᓗ ᐊᑑᑎᖃᕐᓗᓂ ᐊᐅᓚᑦᑎᔨᓄᑦ ᐃᓱᒪᓕᐅᕈᑕᐅᔭᕆᐊᓕᖕᓄᑦ ᖃᓄᐃᓕᐅᕈᑕᐅᔭᕆᐊᓕᖕᓄᓪᓗ. ᐊᐅᓚᑦᑎᓂᕐᒧᑦ ᐸᕐᓇᐅᑎ ᐃᓕᑕᖅᓯᔭᕆᐊᓕᒃ ᓄᓇᓖᑦ ᐊᕕᒃᑐᖅᓯᒪᔪᑦ ᖃᓄᐃᓐᓂᕆᔭᖏᓐᓂᒃ ᐊᕙᑎᖏᑦ ᖃᓄᐃᓐᓂᖏᓐᓄᑦ, ᐅᒥᖕᒪᐃᑦ ᐃᓕᖅᑯᓯᖏᓐᓂᒃ ᐊᒻᒪᓗ ᓇᓃᖃᑦᑕᕐᓂᖏᓐᓂᒃ, ᐊᒻᒪᓗ ᐊᖑᓇᓱᖕᓂᐅᕙᒃᑐᓂᒃ” (ᑐᒫᓐᑦ 2006:29).
ᐊᐅᓚᑦᑎᓂᕐᒧᑦ ᐸᕐᓇᐅᑎᖃᖏᓪᓗᓂ ᐋᖅᑭᐅᒪᒍᓐᓃᕈᑕᐅᔪᓐᓇᕐᒥᔪᖅ ᑐᕌᒐᕆᔭᕐᒧᑦ ᓇᓗᓇᐃᔭᖅᑕᐅᓯᒪᔪᓂᒃ ᒪᓕᑦᑎᐊᖏᓕᕐᓂᕐᒧᑦ ᐊᒻᒪᓗ ᐊᑐᐊᒐᓂᒃ ᐊᑐᓕᖅᑎᖅᑕᐅᓯᒪᔪᓂᒃ. ᐆᒃᑑᑎᒋᓗᒍ, ᓴᖅᑭᑎᑦᑎᓂᐊᕐᓗᓂ ᐋᖅᑭᒋᐊᖅᑕᐅᓯᒪᔪᓂᒃ ᑐᒃᓯᕋᐅᑕᐅᔪᓂᒃ ᓄᓇᕗᑦ ᒐᕙᒪᒃᑯᖏᑦ ᐃᒪᓐᓇ ᐅᖃᖅᓯᒪᔪᑦ:           
“…ᐅᑯᐊ ᐊᑐᓕᖁᔭᐅᓯᒪᔪᑦ ᐃᓱᓕᑎᑦᑎᓯᒪᓇᓱᖕᒪᑕ ᑲᓇᑕᒥ ᐅᒥᖕᒪᒐᓱᒍᑎᓂᒃ ᐊᐅᓚᑦᑎᓂᕐᒧᑦ ᒪᓕᒐᓂᒃ ᐊᑐᖅᑕᐅᓇᓱᓚᐅᖅᑐᑦ ᐊᑐᓕᖅᑎᖅᑕᐅᔪᒪᓪᓗᑎᒃ ᐊᓯᖏᓐᓄᑦ ᐅᒥᖕᒪᒡᕕᐅᔪᓐᓇᖃᑦᑕᕋᔭᖅᑐᓄᑦ 80 ᐅᖓᑖᓂ ᐅᑭᐅᓂᒃ ᐊᑐᓕᖅᓯᒪᔪᓄᑦ. ᐊᑐᓕᖁᓯᒪᔭᖅᐳᑦ ᑐᓐᖓᕕᓖᑦ ᓄᖑᑎᕆᖁᔨᖏᓐᓂᕐᒧᑦ ᒫᓐᓇ ᐋᖅᑭᐅᒪᓂᕆᔭᐅᔪᓄᑦ”. (ᓄᓇᕗᑦ ᒐᕙᒪᒃᑯᖏᑦ ᓄᕙᒻᐸᕆ 7, 2006) 
ᑕᐃᒪᐃᒃᑲᓗᐊᖅᑎᓪᓗᒍ, ᐱᖃᑕᐅᓇᒍ ᑰᒐᓇᔫᑉ ᓄᓇᖓ, ᐊᓯᔾᔨᖅᓯᒪᔪᖃᓗᐊᖏᑦᑐᖅ ᐊᑐᓕᖁᔭᐅᓯᒪᔪᓄᑦ ᐱᑕᕈᑕᐅᔪᓐᓇᕋᔭᖅᑐᓄᑦ ᐃᓱᓕᑎᑦᑎᓇᔭᖅᑐᒥᒃ ᒪᓕᒐᕐᒧᑦ ᐅᑎᖅᑎᑦᑎᔪᒪᓂᕐᒧᑦ ᐅᒥᖕᒪᖕᓂᒃ ᐃᓂᒋᕙᓚᐅᖅᑕᖏᓐᓄᑦ. ᑕᑯᒋᐊᕐᓗᒋᑦ ᖃᓄᖅ ᐊᔾᔨᒌᖏᑎᒋᖕᒪᖔᑕ ᓇᓗᓇᐃᔭᐅᑎ 3.1 ᐱᓕᕆᐊᖑᔪᒧᑦ ᑎᑎᕋᖅᑕᐅᕙᓪᓕᐊᔪᖅ (ᓄᓇᕗᑦ ᒐᕙᒪᒃᑯᖏᑦ 2006) ᓇᓗᓇᐃᔭᐅᑎ 3.1-ᒧᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓄᑦ ᐱᑕᕈᑕᐅᔪᓐᓇᖅᑐᓄᑦ ᐊᑐᓕᖁᔭᐅᔪᑦ (2005). ᐊᒻᒪᑦᑕᐅᖅ, ᐱᓕᕆᐊᖑᔪᒪᔪᖅ ᐃᓚᕙᓪᓕᐊᖁᑉᓗᒋᑦ ᐅᒥᖕᒪᐃᑦ ᐱᓕᕆᐊᖑᔪᖅ ᓱᓕ ᐅᒥᖕᒪᖃᕐᕕᐅᔪᓄᑦ ᐅᑯᓄᖓ MX/01, MX/02, MX/13, MX/15, MX/16, MX/17, MX/18, ᐊᒻᒪᓗ MX/19.  ᑭᒡᓕᓖᑦ ᐱᑕᕈᑕᐅᔪᓐᓇᖅᑐᑦ ᐋᖅᑭᒃᓱᖅᑕᐅᓯᒪᖕᒥᔪᑦ ᐅᑯᓄᖓ MX/04, MX/06, MX/12, ᐊᒻᒪᓗ MX/14.

ᑐᓐᖓᕕᒃᑯᑦ ᐃᓕᑕᖅᓯᓯᒪᔪᑦ ᐱᒻᒪᕆᐊᓘᖕᒪᑦ ᓴᖅᑭᑎᑦᑎᔭᕆᐊᖃᕐᓂᕐᒧᑦ ᐊᐅᓚᑦᑎᔾᔪᑕᐅᔪᒪᔪᓂᒃ ᐃᑲᔪᖅᑑᑕᐅᓗᑎᒃ ᓯᕗᓂᒃᓴᒧᑦ ᓴᐳᓐᓂᐊᕈᑎᓂᒃ ᐅᒥᖕᒪᖕᓂᒃ. ᐃᓚᖏᓐᓂᒃ ᓄᓇᓕᖕᓂ ᐅᒥᖕᒪᓕᒻᒪᕆᐊᓗᒃ, ᐃᓚᖏᓪᓗ ᐊᓯᔾᔨᑲᑕᒃᐸᒃᑐᑦ ᖃᑉᓯᐅᖃᑦᑕᕐᓂᖏᑦ ᓯᓚ ᐃᒃᑮᖑᓗᐊᕐᓂᖓᓄᑦ, ᐱᑕᖃᖃᑦᑕᕐᓂᖓᓄᓪᓗ ᐱᑕᖃᖃᑦᑕᖏᓐᓂᖓᓄᓪᓗ ᐱᕈᖅᑐᑦ ᐊᒻᒪᓗ ᐊᓯᖏᑦ ᐆᒪᔪᑦ ᖃᓄᐃᓕᐅᖃᑦᑕᕐᓂᖏᓐᓄᑦ ᐊᒻᒪᓗ ᑐᖁᖃᑦᑕᖅᑐᑦ ᑕᐃᒪᐅᒋᓪᓗᑎᒃ. ᖃᓄᐃᑦᑐᒃᑰᕈᓘᔭᖃᑦᑕᖅᑎᓪᓗᒋᑦ ᐆᒪᔪᑦ ᓄᓇᕗᒥ, ᐅᒥᖕᒪᑦ ᐃᒃᐱᒍᓱᒍᓐᓇᓪᓚᕆᒃᑐᑦ ᓲᕐᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᐆᒪᔪᓄᑦ ᖁᐱᕐᕈᕐᓄᑦ ᐊᒻᒪᓗ ᐋᓐᓂᐊᕐᓇᖅᑐᓄᑦ. ᑕᒪᒃᑯᐊ ᐱᒻᒪᕆᐊᓗᐃᑦ ᐃᓱᒪᒃᓴᖅᓯᐅᕈᑎᒃᓴᑦ ᐊᐅᓚᑦᑎᔪᒪᓂᕐᒧᑦ ᐸᕐᓇᐅᒻᒥᒃ.
ᐅᑯᐊ ᑲᒪᒋᔭᐅᔭᕆᐊᓖᑦ ᑲᒪᕙᓪᓕᐊᓂᐊᕐᓗᓂ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᒃ ᐅᒥᖕᒪᖕᓄᑦ (ᑕᑯᒋᐊᕐᓗᒍᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᐅᖃᐅᓯᒃᓴᖏᑦ ᑕᒪᑐᒧᖓ ᐊᒃᑐᐊᓂᓖᑦ ᐊᑖᓂ ᑭᒡᓕᖃᖅᑎᑕᐅᖏᑦᑐᑦ ᐱᑕᕈᑕᐅᔪᓐᓇᖅᑐᓄᑦ - ᐅᑭᐅᑉ ᐃᓚᖓ ᐅᖃᐅᓯᐅᓯᒪᔪᖅ ᐊᑖᓂ): 
· ᐊᑐᓗᐊᖅᑕᐃᓕᒪᓂᖅ - ᐊᐅᓚᑦᑎᓂᕐᒧᑦ ᐸᕐᓇᐅᑎ ᑐᓐᖓᕕᖃᕆᐊᓕᒃ ᓄᓇᕗᒥ ᓄᓇᑖᕐᓂᕐᑦᒧ ᐊᖏᕈᑎᓕᐊᕐᒥ ᖃᓄᐃᓕᐅᕈᑕᐅᔪᒪᔪᓄᑦ ᐊᑐᓗᐊᖅᑕᐅᓕᒪᓂᕐᒧᑦ. ᓄᓇᕗᑦ ᒐᕙᒪᒃᑯᖏᑦᑕ ᖃᐅᔨᓴᕈᑎᒋᓯᒪᔭᖓ ᐊᒻᒪᓗ ᑲᓇᑕᒥ ᓄᓇᕐᔪᐊᕐᒥᓗ ᓄᓇᓕᖕᓂ ᓇᓗᓇᐃᖅᑕᐅᓯᒪᔪᖅ ᐅᒥᖕᒪᐃᑦ ᓄᓇᕗᒥ ᓄᖑᑉᐸᓪᓕᐊᖏᓐᓂᖏᓐᓄᑦ, ᑕᐃᒪᐃᒻᒪᑦ ᖃᓄᐃᓕᐅᕈᑕᐅᓇᓱᓚᐅᖅᑐᑦ ᓄᖑᑦᑕᐃᓕᖁᓂᕐᒧᑦ  ᓄᓇᕗᒥ ᐅᒥᖕᒪᖕᓄᑦ ᐊᑑᑎᖃᕈᓐᓃᖅᑐᑦ (ᑕᑯᓗᒍ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᑉ ᐃᓚᖓ 5.3.3(d)). ᐊᐅᓚᑦᑎᓂᕐᒧᑦ ᐸᕐᓇᐅᑏᑦ ᑕᐃᒪᐃᒻᒪᑦ ᑲᒪᔭᕆᐊᓖᑦ ᐊᒥᐊᒃᑯᒋᔭᐅᔪᓂᒃ ᐊᑐᓗᐊᖅᑕᐃᓕᒪᓂᕐᒧᑦ ᐃᓱᒫᓘᑕᐅᔪᓂᒃ ᐊᑖᒍᑦ ᐊᑐᐊᒐᐃᑦ ‘ᐱᑕᖃᐃᓐᓇᕈᓐᓇᖁᑉᓗᒍ ᓈᒻᒪᒃᑐᓂᒃ, ᐋᓐᓂᐊᕐᓇᖅᑐᖃᖏᑦᑐᓂᒃ ᐅᒥᖕᒪᖕᓂᒃ ᐊᖑᓇᓱᒃᑕᐅᓂᐊᕐᓗᑎᒃ ᖃᓄᐃᖏᑦᑐᓐᓇᖁᑉᓗᒋᑦ ᓇᓗᓇᐃᔭᖅᑕᐅᓯᒪᔪᖅ ᒪᓕᒡᓗᒍ ᐊᖏᕈᑎᓕᐊᑉ ᐃᓚᖓᓂ 5’ (ᑕᑯᓗᒍ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᑉ ᐃᓚᖓ 5.3.3(c)). ᑭᒡᓕᖃᖅᑎᑦᑎᓂᐅᔪᒪᔪᑦ ᐃᓄᐃᑦ ᐊᖑᓇᓱᖕᓂᕆᕙᒃᑕᖏᓐᓅᖓᔪᑦ ᓴᖅᑭᑎᑕᐅᓇᔭᖏᒻᒪᑕ ᑭᓯᐊᓂ ᐊᑑᑎᖃᕐᓂᐊᖅᐸᑕ ᐱᐊᓂᒃᓯᔪᓐᓇᕐᓂᕐᒧᑦ ᑕᐃᑉᓱᒥᖓ ᐱᔾᔪᑕᐅᔪᒥᒃ. 
· ᐊᒥᖅᑳᖃᑎᒌᖕᓂᖅ ᐊᐅᓚᑦᑎᔾᔪᑎᓄᑦ ᖃᓄᐃᓕᐅᕈᑕᐅᔪᒪᔪᓂᒃ - ᓄᓇᕗᑦ ᒐᕙᒪᒃᑯᖏᑦ ᐱᓕᕆᒋᐊᖅᓯᒪᔪᑦ ᐊᐅᓚᑦᑎᔪᒪᓪᓗᑎᒃ ᐅᒥᖕᒪᖕᓂᒃ ᑐᕌᒐᖃᖅᖢᑎᒃ ᐃᓚᕙᓪᓕᖁᑉᓗᒋᑦ ᖃᑉᓯᐅᓂᖏᑦ ᐊᒻᒪᓗ ᓯᐊᒻᒪᒃᐸᓪᓕᐊᔪᓐᓇᖁᑉᓗᒋᑦ. ᓄᓇᓕᖕᓂ ᐊᖑᓇᓱᒃᑎᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐆᒪᔪᓕᕆᓂᕐᒧᑦ ᑲᑎᒪᔩᑦ ᐊᐱᕆᔭᐅᓯᒪᖏᑦᑐᑦ ᓱᓕ ᓇᓗᓇᐃᔭᐃᔪᓐᓇᕐᓂᕐᒧᑦ ᐊᐅᓚᑦᑎᔾᔪᑎᒋᔪᒪᔭᖏᓐᓂᒃ ᐅᒥᖕᒪᖕᓄᑦ. ᑲᑎᒪᓯᒪᔪᑦ ᐊᐅᓚᑦᑎᔩᑦ ᐊᒻᒪᓗ ᓄᓇᓕᖕᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐅᒥᖕᒪᑦ ᒥᒃᓵᓄᑦ, ᑭᓯᐊᓂ ᐃᓄᐃᑦ ᓴᖅᑭᑎᑦᑎᕝᕕᐅᓯᒪᖏᑦᑐᑦ ᐊᐅᓚᑦᑎᔾᔪᑕᐅᓇᔭᖅᑐᓂᒃ,  ᑭᐅᓯᖏᖔᕐᓗᑎᒃ ᑰᑕᓕᖅᑐᖅᑕᐅᔪᒪᔪᓄᑦ ᑰᑕᖃᕈᑕᐅᖏᑦᑐᓂᒡᓗ ᓴᖅᑭᑎᑕᐅᓯᒪᔪᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ. 
· ᐅᖃᖃᑎᖃᕐᓂᖅ ᓄᓇᓕᖕᓂ ᐊᖑᓇᓱᒃᑏᑦ ᑲᑎᒪᔨᖏᓐᓂᒃ ᐊᒻᒪᓗ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᒃ - ᐊᓯᔾᔩᓯᒪᔪᓕᒃ ᖃᑉᓯᐅᓂᖏᓐᓄᑦ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᑭᒡᓕᖃᕐᕕᐅᔪᓂᒃ ᐊᒻᒪᓗ ᐊᓯᔾᔩᔭᐅᔪᒪᔪᑦ ᓈᓴᐅᑎᑎᒍᑦ ᑰᑕᓄᑦ ᓴᖅᑭᑎᑕᐅᓯᒪᖏᑦᑐᑦ ᐊᖑᓇᓱᒃᑏᑦ ᑲᑎᒪᔨᖏᓐᓄᑦ ᓄᓇᓕᖕᓂ.
· ᒫᓐᓇᐅᔪᖅ ᑲᑎᒪᔨᖃᖏᒻᒪᑕ ᐆᒪᔪᓕᕆᓂᕐᒧᑦ ᐊᖓᔪᖅᑳᒡᒍᑏᑦ ᐊᒻᒪᓗ ᐃᓄᐃᑦ ᐊᒥᖅᑳᕈᑎᔪᓐᓇᖃᑦᑕᖁᑉᓗᒋᑦ ᐅᖃᐅᓯᒃᓴᓂᒃ ᐊᒻᒪᓗ ᑐᑭᓯᒋᐊᕈᑎᒃᓴᓂᒡᓗ ᐊᒻᒪᓗ ᐅᒥᖕᒪᖕᓂᒃ ᐊᐅᓚᑦᑎᓂᕐᒧᑦ ᐱᔾᔪᑎᓕᖕᓂᒃ ᖃᑯᑎᒃᑯᑦ ᐃᓗᐃᑦᑐᒃᑯᓪᓗ ᑲᒪᔪᓐᓇᖃᑦᑕᖁᑉᓗᒋᑦ. 
3.  ᐊᐅᓚᑦᑎᔨᒃᑯᑦ ᑐᓐᖓᕕᒋᔭᐅᔪᑦ: 
ᓇᓗᓇᐃᖅᑕᐅᑦᑎᐊᖅᓯᒪᖏᑦᑐᖅ - ᐅᓇᐅᓐᓂᖅ 5.3.3 (a) ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᕐᒥ.
4. 5.3.3 ᐊᐅᓚᑦᑎᔾᔪᑕᐅᔪᖅ ᐱᑕᖅᑕᐅᔪᓐᓇᖅᑐᓄᑦ ᐋᖅᑭᐅᒪᔪᓄᑦ, ᐱᖃᑕᐅᓪᓗᒋᑦ ᐱᑕᖅᑕᐅᔪᓐᓇᖅᑐᓄᑦ ᐊᑐᓕᖅᑎᖅᑕᐅᔪᒪᔪᓄᑦ ᐃᓱᒪᒋᔭᐅᓯᒪᔪᖅ ᐊᑦᑎᖕᓂᖅᐹᒃᑯᑦ ᑭᒡᓕᖃᖅᑎᑦᑎᓇᔭᕐᓂᕐᒧᑦ ᒪᓕᒐᖃᖅᑎᑦᑎᓂᐊᕐᓗᓂ ᐃᓄᐃᑦ ᐊᖑᓇᓱᒍᑎᖏᓐᓄᑦ: 
ᐋᖅᑭᒋᐊᖅᑕᐅᓯᒪᔪᑦ ᐅᒥᖕᒪᖕᓄᑦ ᐱᑕᕈᑏᑦ ᐊᑐᓕᖁᔭᐅᓯᒪᔪᑦ ᓴᖅᑭᑎᑕᐅᓯᒪᔪᑦ (ᒪᒃᐱᒐᖅ 11):
MX/01
ᐱᑕᕈᑕᐅᔪᓐᓇᖅᑐᑦ  ᒪᓕᒃᖢᒍ 3% ᒫᓐᓇᐅᔪᖅ ᐊᑦᑎᖕᓂᖅᐹᒃᑯᑦ ᓈᓴᖅᑕᐅᓯᒪᔪᓂᒃ (94) ᓇᓗᓇᐃᔭᖅᑕᐅᓯᒪᓚᐅᖅᑐᓂᒃ 2001-ᒥ. ᐱᓕᕆᐊᖑᓇᓱᒃᑐᖅ ᐃᓚᕙᓪᓕᐊᖁᑉᓗᒋᑦ ᖃᑉᓯᐅᓂᖏᑦ ᓇᑉᐸᕉᑎᓯᒪᓕᖅᐸᑕ ᐊᒥᓲᓂᖅᐹᖑᓯᒪᔪᓄᑦ (1961, 1994) ᐱᑕᕈᑕᐅᔪᓐᓇᖅᑐᑦ ᖃᐅᔨᓴᖅᑕᐅᒃᑲᓐᓂᕐᓗᑎᒃ. ᖃᑉᓯᐅᓂᖏᑦ ᖃᑉᓰᓐᓇᐅᓂᖅᓴᐅᔪᑦ ᐊᒻᒪᓗ ᐅᓗᕆᐊᓇᕈᓐᓇᖅᖢᓂ ᐊᕙᑎᑦᑕ ᐊᔾᔨᐅᖏᑦᑑᓕᖅᓯᒪᓂᖓᓄᑦ. ᐊᖑᓴᓪᓗᐃᑦ ᐊᕐᓇᓪᓗᐃᑦ ᐊᒻᒪᓗ ᖃᑉᓯᓂᒃ ᐅᑭᐅᖃᕐᓂᖏᑦ ᖃᐅᔨᒪᔭᐅᖏᑦᑐᑦ (ᒐᓐ ᐊᒻᒪᓗ ᔨᓐᑭᓐ, ᐸᕐᓇᐃᓂᕐᒧᑦ)
MX/02
ᐃᓚᕙᓪᓕᐊᖁᑉᓗᒋᑦ ᐅᒥᖕᒪᑦ ᓇᑉᐸᕉᑎᒃᐸᑕᓘᓐᓃᑦ ᐊᒥᓲᓂᖅᐹᖑᓯᒪᓂᖏᓐᓄᑦ (25) ᐱᑕᖅᑕᐅᔪᓐᓇᖅᑐᑦ ᑰᑕᑎᒍᑦ ᖃᐅᔨᓴᖅᑕᐅᒃᑲᓐᓂᕐᓕᕐᓗᑎᒃ. ᖃᑉᓰᓐᓇᒻᒪᕆᐅᔪᑦ ᑕᒡᕙᓂ (ᒪᓕᒃᖢᒍ 2002-ᒥ ᖃᐅᔨᓴᕈᑕᐅᓯᒪᔪᖅ) ᐊᒻᒪᓗ ᐅᓗᕆᐊᓇᕈᓐᓇᖅᑐᑦ ᐊᕙᑎᑦᑕ ᐊᓯᔾᔨᕋᔪᖕᓂᖓᓄᑦ (ᒐᓐ ᐊᒻᒪᓗ ᔨᓐᑭᓐ, ᐸᕐᓇᐃᓂᕐᒧᑦ)
MX/03
ᒫᓐᓇᓵᖑᓯᒪᔪᖅ ᖃᖓᑕᔫᒃᑯᑦ ᓄᓇᒥᓗ ᖃᐅᔨᓴᕈᑕᐅᓯᒪᔪᒃᑯᑦ ᐊᐅᓱᐃᑦᑐᕐᒥᐅᑦ ᕿᑭᖅᑕᖓᓂ ᖃᐅᔨᔭᐅᓯᒪᔪᑦ ᐊᒥᓲᓂᖅᓴᑦ ᐅᒥᖕᒪᑦ ᐅᐊᖕᓇᖓᓃᓐᓂᖏᓐᓄᑦ ᐅᒥᖕᒪᖃᕐᕕᐅᕙᒃᑐᒥ (Fosheim PeninsulaH. ᑰᑕᒃᑯᒃ ᐱᑕᕈᑕᐅᔪᓐᓇᖅᑐᑦ = 5% ᖁᑦᑎᖕᓂᖅᓴᒥ ᐅᒥᖕᒪᖃᕐᕕᐅᔪᒥ ᓂᕆᐅᒋᔭᐅᔪᖅ(394) (ᒐᓐ ᐊᒻᒪᓗ ᔨᓐᑭᓐ, ᐸᕐᓇᐃᓂᕐᒧᑦ)
MX/04
ᖃᑉᓯᐅᓂᖏᑦ ᐃᓱᒪᒋᔭᐅᔪᑦ ᓇᓚᐅᑦᑖᖅᑕᐅᓯᒪᔪᒃᑯᑦ 139 (95% ᖃᓄᐃᓐᓂᕆᓚᐅᖅᑕᖏᓐᓄᑦ ᓇᑉᐸᖓ 98-196) ᓈᓴᐅᑎᖏᑦ ᐋᖅᑭᒃᓱᖅᑕᐅᓯᒪᔪᑦ 2005-ᒥ ᖃᐅᔨᓴᕈᑕᐅᓚᐅᖅᑐᓂᒃ (ᒐᓐ ᐊᒻᒪᓗ ᔨᓐᑭᓐ, ᐸᕐᓇᐃᓂᕐᒧᑦ). ᖃᐅᔨᓴᖅᑕᐅᓂᖏᑦ ᑲᒪᒋᔭᐅᑦᑎᐊᓚᐅᖏᑎᓪᓗᒋᑦ ᐅᒥᖕᒪᐃᑦ 2005-ᒥ, ᐊᖑᓇᓱᖕᓂᖅ 3%-ᖏᓐᓂᒃ ᓇᓚᐅᑦᑖᖅᑕᐅᓯᒪᔪᓂᒃ ᐊᑐᓕᖁᔭᐅᓯᒪᔪᖅ ᓄᑖᑦ ᑐᑭᓯᒋᐊᕈᑎᒃᓴᑦ ᐅᑕᖅᑭᔭᐅᓗᑎᒃ ᐊᓯᔾᔨᖅᐸᓪᓕᐊᖃᑦᑕᖅᑎᓪᓗᒋᑦ/ᐃᓚᕙᓪᓕᐊᔪᓐᓇᕐᓂᖏᑦ ᐊᑐᐃᓐᓇᐅᔪᑦ ᒐᓐ ᐊᒻᒪᓗ ᔨᓐᑭᓐ, ᐸᕐᓇᐃᓂᕐᒧᑦ)
MX/05
ᐃᓄᐃᑦ ᖃᐅᔨᒪᔭᑐᖃᖏᑦ ᓇᓗᓇᐃᖅᓯᓯᒪᔪᑦ ᐅᒥᖕᒪᐃᑦ ᐃᓚᕙᓪᓕᐊᓂᖏᓐᓄᑦ ᑕᒡᕙᓂ. ᐊᑐᓕᖁᔭᐅᓯᒪᔪᖅ ᐅᒥᖕᒪᒍᑎᒃᓴᑦ 14-ᖑᖁᑉᓗᒋᑦ ᐅᕝᕙᓘᓐᓃᑦ 5% 1990-ᒥ ᓇᓚᐅᑦᑖᖅᑕᐅᓚᐅᖅᑐᓂᒃ (ᒐᓐ ᐊᒻᒪᓗ ᔨᓐᑭᓐ, ᐸᕐᓇᐃᓂᕐᒧᑦ)
MX/06
ᐱᓕᕆᐊᖑᔪᒪᔪᖅ ᐊᓯᔾᔨᑲᑕᖁᓇᒋᑦ ᖃᑉᓯᐅᓂᖏᑦ ᒪᓕᑦᑎᐊᕈᓐᓇᖁᑉᓗᒋᑦ ᒫᓐᓇᐅᔪᖅ ᐃᓄᐃᑦ ᐱᔭᕆᐊᖃᖅᑕᖏᓐᓄᑦ. ᐅᒥᖕᒪᒍᑎᒃᓴᐃᑦ ᒪᕐᕉᒃ 3% 1990-ᒥ ᓇᓚᐅᑦᑖᖅᑕᐅᓚᐅᖅᑐᓂ ᐃᓱᒪᒋᔭᐅᓯᒪᔪᖅ ᖃᑉᓰᓐᓇᐅᓂᖏᓐᓄᑦ (72, 1990-ᒥ ᖃᐅᔨᓴᕈᑕᐅᓯᒪᔪᓂᒃ) (ᒐᓐ ᐊᒻᒪᓗ ᔨᓐᑭᓐ, ᐸᕐᓇᐃᓂᕐᒧᑦ)
MX/07
ᖃᑉᓰᓐᓇᐅᔪᑦ ᑭᓯᐊᓂ ᐃᓚᕙᓪᓕᐊᔫᔭᖅᑐᑦ. ᖃᑉᓯᐅᓂᖏᑦ ᐊᓯᔾᔨᑲᑕᓗᐊᖁᖏᖦᖢᒋᑦ. ᐅᒥᖕᒪᒍᑎᒃᓴᐃᑦ 5 ᐅᕝᕙᓘᓐᓃᑦ 5%-ᒥᒃ 2002/03-ᒥ ᓇᓚᐅᑦᑖᖅᑕᐅᓚᐅᖅᑐᓂᒃ ᐃᓱᒪᒋᔭᐅᔪᖅ. (ᒐᓐ ᐊᒻᒪᓗ ᔨᓐᑭᓐ, ᐸᕐᓇᐃᓂᕐᒧᑦ)
MX/08
ᐱᓕᕆᐊᖑᔪᒪᔪᖅ ᑐᕌᖓᔪᖅ ᐅᒥᖕᒪᒐᓱᖕᓂᖅ ᑲᔪᓯᓐᓇᕈᓐᓇᖁᑉᓗᒍ ᐊᒻᒪᓗ ᑲᒪᒋᑦᑎᐊᕐᓗᒍ ᑐᒃᑐᑦ ᐊᒥᓱᖑᒃᑲᓐᓂᕆᐊᖃᕐᓂᖏᓐᓄᑦ. ᐊᕐᕋᒍᑕᒫᑦ ᐃᓚᒋᐊᕈᑕᐅᒐᔪᒃᑐᖅ (6%) ᐊᑐᓕᖁᔭᐅᔪᖅ ᐅᒥᖕᒪᒍᑎᒃᓴᓄᑦ. (ᒐᓐ ᐊᒻᒪᓗ ᔨᓐᑭᓐ, ᐸᕐᓇᐃᓂᕐᒧᑦ) (ᑑᒫᓐᑦ 2006).  

MX/09
1995-ᒥ ᐅᒥᖕᒪᐃᑦ ᖃᑉᓰᓐᓇᕈᕆᐊᖅᓯᒪᒧᑦ. ᐅᒥᖕᒪᒍᑎᒃᓴᓄᑦ ᐃᓱᒪᒋᔭᐅᓯᒪᔪᖅ ᖃᑉᓯᓐᓇᕈᕆᐊᖅᑎᑦᑎᕙᓪᓕᐊᖏᓐᓇᕋᔭᖅᑐᖅ ᐅᒥᖕᒪᖕᓂᒃ (ᐃᒻᒪᖄ ᑲᒪᑦᑎᐊᕐᓂᖅᓴᐅᑎᑦᑎᓗᓂ ᑐᒃᑐᓂᒃ ᐃᓚᕙᓪᓕᐊᔪᓐᓇᖁᑉᓗᒋᑦ) ᓄᖑᑐᐃᓐᓈᓗᖁᓇᒋᑦ ᓱᑲᔪᒃᑯᑦ ᐊᖑᓇᓱᒃᑕᐅᔪᓐᓇᖅᑐᑦ (ᑑᒫᓐᑦ 2006).  

MX/10
ᒫᓐᓇᐅᔪᖅ ᐊᑐᓕᖁᔭᐅᓯᓚᒧᖅ ᒪᓕᒃᖢᒍ ᖃᑉᓯᐅᓚᐅᕐᓂᖏᓐᓄᑦ ᓇᓚᐅᑦᑕᖅᑕᐅᓯᒪᔪᑦ. ᐅᒥᖕᒪᒍᑎᒃᓴᑦ ᕿᒥᕐᕈᔭᐅᒃᑲᓐᓂᕐᓂᐊᖅᑐᑦ ᒪᓕᒡᓗᒍ ᖃᐅᔨᓴᕈᑕᐅᓚᐅᖅᑐᖅ ᔫᓐ 2006-ᒥ. ᐅᓂᒃᑳᓕᐊᖅ ᐊᑐᐃᓐᓇᐅᓕᕋᔭᖅᑐᖅ ᒫᑦᓯ 2007-ᒥ (ᑑᒫᓐᑦ 2006).
MX/11
ᖃᑉᓯᐅᓂᖏᓐᓄᑦ ᓇᓚᐅᑦᑕᖅᑕᐅᓯᒪᔪᑦ (ᐃᓐᓇᐃᑦ ᐅᒥᖕᒪᑦ): 317 (ᖃᐅᔨᔭᐅᓯᒪᔪᑦ ᓄᓇᒥ ᖃᐅᔨᓴᕈᑕᐅᔪᒃᑯᑦ 2002-ᒥ), ᒫᓐᓇᐅᔪᖅ ᖃᑉᓯᐅᓂᖏᑦ: ᐃᓚᕙᓪᓕᐊᔪᑦ (ᓄᓇᓕᖕᓂ ᐊᖑᓇᓱᒃᑎᒃᑯᑦ ᑲᑎᒪᔨᖏᑦ), ᐊᑐᓕᖁᔭᐅᓯᒪᔪᖅ ᐊᖑᓇᓱᒃᑕᐅᓇᔭᖅᑐᓄᑦ 4% (ᐅᒥᖕᒪᒍᑏᑦ 12) (ᑑᒫᓐᑦ 2006).              
MX/12
ᒫᓐᓇᐅᔪᖅ ᐅᒥᖕᒪᒍᑕᐅᔪᑦ ᖃᑉᓯᓐᓇᐅᓂᖅᓴᒻᒪᕇᑦ ᐱᔭᐅᑦᑕᐃᓕᓇᔭᖅᑐᓄᑦ ᐅᒥᖕᒪᒍᑎᒃᓴᐃᑦ, ᑕᐃᒪᐃᒻᒪᑦ ᑭᒡᓕᖃᖅᑎᑕᐅᔭᕆᐊᖃᖏᑦᑐᑦ (ᑑᒫᓐᑦ 2006).
MX/13
ᐅᒥᖕᒪᐃᑦ ᐊᒥᓲᓂᖏᑦ ᖃᑉᓰᓐᓇᕈᕆᐊᖅᓯᒪᔪᑦ 50%-ᒥᒃ ᐊᒻᒪᓗ ᐃᓱᒪᒋᔭᐅᓚᐅᖅᑐᑦ 650-ᐅᓇᔭᕐᓂᖏᓐᓄᑦ 1994-ᒥ. ᑕᐃᒪᖓᓂ ᓄᓇᓕᖕᓂ ᖃᐅᔨᒪᓂᕆᔭᐅᔪᑦ ᐊᒻᒪᓗ ᖃᐅᔨᓴᕈᑕᐅᓯᒪᔪᑦ ᖃᖓᑕᔫᒃᑯᑦ ᐅᕝᕙᓘᓐᓃᑦ ᓄᓇᒃᑯᑦ ᒪᓕᒍᑎᑦᑎᐊᖅᑐᑦ ᐅᒥᖕᒪᐃᑦ ᐊᒥᓲᓂᖏᑦ ᐃᓚᕙᓪᓕᐊᓯᒪᖏᓐᓂᖏᓐᓄᑦ ᖃᑉᓯᓐᓇᒻᒪᕆᐅᓪᓗᑎᒃ ᓱᓕ. ᐊᖑᓇᓱᒍᑕᐅᔪᒪᔪᓄᑦ ᖃᑉᓯᐅᓂᖏᑦ 3%-ᒦᖅᑲᔭᖅᑐᑦ ᐊᒥᓲᓂᖏᑦ ᑕᐅᑐᒃᖢᒋᑦ (ᑑᒫᓐᑦ 2006).
MX/14
ᐅᒥᖕᒪᒍᑎᒃᓴᑦ 240 ᒪᓕᒃᖢᒍ 4% ᖃᑉᓯᐅᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᒃᑯᑦ (ᑑᒫᓐᑦ 2006).  

MX/15
ᐅᒥᖕᒪᐃᑦ ᐊᒥᓲᓂᖏᑦ ᓇᓚᐅᑦᑖᖅᑕᐅᓯᒪᔪᒃᑯᑦ (ᐃᓐᓇᐃᑦ ᐅᒥᖕᒪᑦ): 2200 (ᓂᕆᐅᒋᔭᐅᓚᐅᖅᑐᑦ ᑕᐃᑉᓱᒪᓂ ᖃᖓᑕᔫᒃᑯᑦ ᖃᐅᔨᓴᕈᑕᐅᔪᒃᑯᑦ 1996-ᒥ ᐊᒻᒪᓗ 2000-ᒥ), ᒫᓐᓇᐅᔪᖅ ᐊᒥᓲᓂᖏᓐᓄᑦ ᖃᓄᐃᑦᑑᓂᖏᑦ: ᖃᑉᓰᓐᓇᕈᕆᐊᖅᓯᒪᔪᑦ (ᐊᖑᓇᓱᒃᑏᑦ ᑲᑎᒪᔨᖏᑦ ᓄᓇᓕᖕᓂ, ᖃᖓᑕᔫᒃᑯᑦ ᖃᐅᔨᓴᕈᑕᐅᔪᒃᑯᑦ), ᐊᑐᓕᖁᔭᐅᓯᒪᔪᖅ ᐅᒥᖕᒪᒍᑎᓄᑦ: 3% (TAH of 66) (ᑑᒫᓐᑦ 2006).
MX/16
ᒫᓐᓇᓵᖅ ᓇᓚᐅᑦᑖᖅᑕᐅᓯᒪᔪᑦ (ᐃᓐᓇᐃᑦ ᐅᒥᖕᒪᑦ): 165 (ᖃᖓᑕᔫᒃᑯᑦ ᖃᐅᔨᓴᕈᑕᐅᔪᑦ 2000-ᒥ), ᒫᓐᓇᐅᔪᖅ ᖃᑉᓯᐅᓂᖏᑦ: ᑕᐃᑉᓱᒪᓂᑎᑐᑦ (ᓄᓇᓕᖕᓂ ᐊᖑᓇᓱᒃᑏᑦ ᑲᑎᒪᔨᖏᑦ) ᐊᑐᓕᖁᔭᐅᔪᑦ ᐅᒥᖕᒪᒍᑎᒃᓴᓄᑦ: 4% (ᑭᓯᐊᓂ ᐅᒥᖕᒪᒍᑎᒃᓴᑦ ᖁᓕᑦ ᐱᖃᑕᐅᓗᒋᑦ ᖃᐅᔨᓴᖅᑕᐅᓯᒪᖏᑦᑐᑦ ᓄᓇᐃᑦ ᖃᐃᕙᓪᓕᐊᓂᖏᓐᓂᒃ ᑐᓴᒐᒃᓴᑦ ᑲᑎᑕᐅᔪᑦ (ᑑᒫᓐᑦ 2006, ᑳᒻᐳ ᐊᒻᒪᓗ ᓯᑐᕆᖕᑕᓐ, 2003).                      
MX/17
ᐅᒥᖕᒪᒍᑎᒃᓴᑦ ᒪᓕᒃᖢᒋᑦ ᖃᐅᔨᓴᕈᑏᑦ, ᐃᒻᒪᖄ 3% ᐊᑦᑎᖕᓂᖅᓴᒃᑯᑦ ᖃᐅᔨᓴᕈᑕᐅᓯᒪᔪᒃᑯᑦ ᑐᑭᓕᐊᒃᑯᑦ. ᐅᒥᖕᒪᒍᑏᑦ ᐋᖅᑭᒃᓱᖅᑕᐅᓯᒪᔪᑦ ᐅᒥᖕᒪᑦ ᐃᓚᕙᓪᓕᐊᖁᑉᓗᒋᑦ. ᐊᕕᒃᑐᖅᑕᐅᓯᒪᔪᑦ MX/17-ᒥᒃ ᐊᒻᒪᓗ MX/16-ᒥ ᒪᓕᒃᖢᒋᑦ ᐅᒥᖕᒪᑦ ᐊᕕᒃᑐᖅᑕᐅᓯᒪᓂᖏᑦ ᐊᒻᒪᓗ ᖃᐅᔨᒪᓂᕆᔭᐅᔪᑦ ᓅᑲᑕᖃᑦᑕᕐᓂᖏᓐᓄᑦ ᐊᒻᒪᓗ ᓄᓇᐃᑦ ᐊᕕᒃᑐᖅᓯᒪᓂᖏᓐᓄᑦ ᖃᐅᔨᒪᔭᐅᑎᓪᓗᒋᑦ ᓅᑲᑕᖃᑦᑕᕐᓂᖏᓐᓄᑦ ᑖᑉᑯᓇᓂ ᒪᕐᕉᖕᓂᒃ ᐅᒥᖕᒪᖃᖃᑦᑕᖅᑐᓂᒃ ᓇᓗᓇᐃᔭᖅᑕᐅᓯᒪᑎᓪᓗᒍ ᐅᑯᓇᓂ (ᑳᒻᐳ ᐊᒻᒪᓗ ᓯᑐᕆᖕᑕᓐ, 2003).
MX/18
ᐅᒥᖕᒪᒍᑎᒃᓴᐃᑦ ᒪᓕᒃᑐᑦ ᖃᐅᔨᓴᕈᑕᐅᓚᐅᖅᑐᓂᒃ, ᐃᒻᒪᖄ 3% ᖃᑉᓰᓐᓇᐅᓂᖅᓴᐅᔪᓂᒃ ᖃᐅᔨᓴᕈᑕᐅᓚᐅᖅᑐᒃᑯᑦ. ᐅᒥᖕᒪᒍᑏᑦ ᐋᖅᑭᒃᑕᐅᓯᒪᔪᑦ ᐃᓚᕙᓪᓕᐊᖁᑉᓗᒋᑦ ᖃᑉᓯᐅᓂᖏᑦ ᐅᒥᖕᒪᑦ. ᐊᕕᒃᓯᒪᔪᑦ ᑭᕙᓪᓕᐅᑉ ᐅᐊᖕᓇᖓ ᐊᒻᒪᓗ ᑭᕙᓪᓕᐅᑉ ᓂᒋᐊ ᒪᓕᒃᖢᒍ ᐅᒥᖕᒪᑦ ᓅᑲᑕᖕᓂᕆᕙᒃᑕᖏᑦ (ᓅᑲᑕᒃᐸᖏᑎᓪᓗᒋᑦ) ᐊᒻᒪᓗ ᓄᓇᐃᑦ ᐊᕕᒃᑐᖅᓯᒪᓂᖏᑦ ᐃᓂᒋᕙᒃᑕᖏᓐᓂᒃ ᓇᓗᓇᐃᔭᖅᑕᐅᓯᒪᔪᑦ ᒪᓕᒃᖢᒋᑦ (ᑲᒻᐳ ᐊᒻᒪᓗ ᓯᑐᕆᖕᑕᓐ, 2003-ᒥ). 
5. ᑕᒪᕐᒥᒃ ᖃᐅᔨᔭᐅᓯᒪᔪᑦ ᐃᑲᔪᖅᑑᑕᐅᔪᑦ ᐱᔾᔪᑕᐅᔪᓄᑦ - ᐱᖃᑕᐅᓪᓗᒋᑦ ᑕᒪᕐᒥᒃ ᖃᐅᔨᓴᕈᑕᐅᕙᒃᑐᒃᑯᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ:                         
ᓄᓇᕗᑦ ᒐᕙᒪᒃᑯᖏᑦᑕ ᑭᐅᔾᔪᑎᖓᓂ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᐊᐱᖅᑯᑎᖓᓄᑦ ᐅᑯᐊ ᐅᖃᐅᓯᐅᓚᐅᖅᑐᑦ:              
“ᖃᐅᔨᔭᐅᓯᒪᔪᑦ ᑕᒪᐃᓐᓄᑦ ᐊᓯᖏᓐᓄᑦ ᐆᒪᔪᓄᑦ (ᐱᖃᑕᐅᓇᒋᑦ Porsild’s Bryum] ᐅᖃᖃᑎᒌᒍᑕᐅᔪᓄᑦ ᐃᓚᐅᖃᑕᐅᔪᑦ ᐱᑕᕈᑕᐅᔪᓐᓇᖅᑐᑦ ᐅᓂᒃᑳᓕᐊᖓᓂ. ᐃᓕᑕᕆᔭᐅᓯᒪᔪᖅ ᑕᒪᐃᓐᓄᖅᑲᔭᖅ ᑕᒪᒃᑯᐊ ᑐᑭᓯᒋᐊᕈᑎᒃᓴᑦ ᐃᓗᐃᑦᑑᓪᓚᑦᑖᖏᒻᒪᑕ (ᐊᓯᖏᓪᓗ ᐱᓕᕆᖃᑕᐅᔪᑦ) ᐱᖁᓯᒪᔭᖏᓐᓂᒃ, ᑭᓯᐊᓂ ᑕᐃᒪᐃᖏᓐᓇᕐᓂᐊᖅᑐᒃᓴᐅᔪᖅ, ᑐᑭᓯᒋᐊᕈᑎᒃᓴᑦ ᐊᒥᒐᐃᓐᓇᓲᖑᖕᒪᑕ.”
“ᐃᓚᖏᑦ ᐱᓕᕆᐊᖑᔪᑦ ᐱᖃᑕᐅᓇᒋᑦ ᐊᒻᒪᓗ ᓂᕐᔪᑎᑦ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᖃᐅᔨᓴᐃᓂᖅ, ᐃᓄᐃᑦ ᖃᐅᔨᒪᔭᑐᖃᖏᑦ ᓇᓗᓇᐃᔭᐅᑎᑦ ᐊᑐᐃᓐᓇᐅᑲᐅᑎᒋᖏᑦᑐᑦ, ᐊᒻᒪᓗ ᐋᖅᑭᒃᓱᐃᓯᒪᔪᖃᕋᓂ ᐅᕝᕙᓘᓐᓃᑦ ᐸᕐᓇᐃᓯᒪᔪᖃᕋᓂ ᑲᑎᑦᑎᓇᔭᖅᑐᓂᒃ. ᑕᒪᐃᓐᓂᖅᑲᔭᖅ ᐊᑐᐃᓐᓇᐅᕙᒃᑐᑦ ᐊᑐᖅᑕᐅᕙᒃᖢᑎᒡᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐅᖃᖃᑎᒌᖕᓂᒃᑯᑦ ᑭᓯᒥ ᐅᖃᖃᑎᒋᓪᓗᒋᑦ ᐊᖑᓇᓱᒃᑏᑦ, ᐊᒻᒪᓗ ᑕᒪᓐᓇ ᐅᖃᐅᓯᐅᓯᒪᔪᖅ ᐅᒥᖕᒪᒍᑎᓄᑦ ᐅᓂᒃᑲᓕᐊᕐᒥ.” 
ᑐᓐᖓᕕᒃᑯᑦ ᕿᒥᕐᕈᓯᒪᓂᖓ ᖃᐅᔨᔭᐅᓯᒪᔪᒃᑯᑦ ᖃᐃᑕᐅᓯᒪᔪᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐃᑲᔪᖅᑐᐃᔾᔪᑎᑦ ᓴᖅᑭᑎᑦᑎᔪᒪᓂᕐᒧᑦ ᐅᒥᖕᒪᒍᑎᒃᓴᓂᒃ ᐃᒪᐃᓕᖓᔪᑦ:

ᖁᑦᑎᒃᑐᒧᑦ ᐅᒥᖕᒪᖃᖅᑐᒥ: 
· ᑎᑎᕋᖅᓯᒪᔪᑦ ᓇᓗᓇᐃᔭᐃᓪᓚᑦᑖᖅᓯᒪᖏᑦᑐᑦ 9-ᓄᑦ ᐅᒥᖕᒪᓕᖕᒧᑦ ᖃᓂᑦᑑᓂᖏᓐᓄᑦ. ᑐᑭᓯᒋᐊᕈᑎᒃᓴᓂᒃ ᐱᑕᖃᖏᑦᑐᖅ ᑕᐃᓚᒧᑦ (2005) ᐅᕝᕙᓘᓐᓃᑦ ᓇᓗᓇᐃᔭᖅᓯᒪᓪᓚᑦᑖᖅᑐᓂᒃ ᒐᓐᑯᓐᓂ ᐆᒃᑑᑎᒋᓗᒍ (2006) ᐃᑲᔪᖅᑑᑎᐅᔪᖅ ᑐᑭᓯᒋᐊᖅᑎᑦᑎᔾᔪᑎᒃᓴᒧᑦ ᓄᓇᓄᑦ ᐅᒃᑯᐊᖅᑕᐅᓯᒪᔪᓄᑦ  ᕿᖃᐅᒻᒥ (MX/01) ᐊᒻᒪᓗ ᖃᖓᑦᑕᖅᑎᑕᐅᓯᒪᔪᒃᑯᑦ ᑲᒪᒋᔭᐅᔪᑦ ᕿᑭᖅᑕᑦ. ᑐᒡᓕᖓ, ᖃᑉᓯᐅᓂᖏᓐᓄᑦ ᑐᑭᓯᒋᐊᖅᑎᑦᑎᔾᔪᑎ MX/07-ᒥ ᒪᓕᓪᓚᑦᑖᖏᑦᑐᖅ ᐅᖃᐅᓯᐅᓯᒪᔪᒥᒃ ᒪᒃᓯᐅᒃᑯᑦ ᓇᓗᓇᐃᔭᐃᓯᒪᑎᓪᓗᒋᑦ ᓯᓚᐅᑉ ᐊᓯᔾᔨᖅᐸᓪᓕᐊᓯᒪᓂᖏᓐᓄᑦ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ (ᑕᑯᓗᒍ ᒪᒃᓯᐅ 1981, ᐃᓚᖓ 7:229). ᐊᔾᔨᒌᖏᓪᓚᑦᑖᖅᑐᑦ ᑕᓪᓗᕈᑎᐅᑉ ᓂᒋᐊᑕ ᐱᖓᖕᓇᖓᓂ MX/07 ᐃᓚᓯᒪᔪᖅ ᒪᒃᓯᐅ ᓯᓚᐅᑉ ᒥᒃᓵᓄᑦ ᐃᓂᖓᓂ IV. ᐅᒥᖕᒪᖃᕐᕕᐅᔪᖅ MX/03 ᐊᒻᒪᓗ MX/04 ᒪᓕᓪᓚᑦᑖᖏᑦᑐᖅ ᒪᒃᓯᐅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐃᓂᒋᔭᐅᔪᓂ IV ᐊᒻᒪᓗ V-ᒥ.   

ᐃᑎᑉᓕᖅ, ᐅᖅᓱᖅᑑᕐᒥᐅᑦ ᕿᑭᖅᑕᖓᓂ, ᐃᖃᓗᒃᑑᑦᑎᐊᑉ ᕿᑭᖅᑕᖓᓂ ᐊᒻᒪᓗ ᓄᓇᒥ ᐅᒥᖕᒪᖃᐅᖅᐸᒃᑐᑦ:                 
· ᑎᑎᕋᖅᓯᒪᔪᑦ ᓇᓗᓇᐃᖅᓯᓯᒪᓪᓚᑦᑖᖏᑦᑐᑦ ᓇᓗᓇᐃᔭᖅᑕᐅᓯᒪᓂᖏᓐᓄᑦ ᖁᓕᓂᒃ ᐅᒥᖕᒪᖃᕐᓂᕐᒧᑦ ᖃᓂᑦᑐᒥ. ᒐᓐ ᓇᓗᓇᐃᖅᓯᓯᒪᔪᖅ ᐅᒥᖕᒪᑦ ᓄᓇᒥ ᐃᓚᕙᓪᓕᐊᓯᒪᖕᒪᑕ ᐊᒻᒪᓗ ᐃᓚᕙᓪᓕᐊᖏᓐᓇᖅᖢᑎᒃ ᓄᓇᒥ. ᑕᒪᓐᓇ ᑕᐃᒪᐃᑦᑐᖅ ᖃᐅᔨᓴᕈᑕᐅᓯᒪᔪᓂᒃ ᐊᖏᔫᖏᑦᑐᒧᑦ ᐆᒪᔪᓄᑦ ᖃᓄᐃᓐᓂᖏᓐᓄᑦ ᓇᓗᓇᐃᔭᖅᑕᐅᓯᒪᔪᒃᑯᑦ ᓄᓇᒥ ᐅᒥᖕᒪᖕᓂ - Ovibos moschatus moschatus (Rowell 1990). ᖃᐅᔨᓴᖅᑕᐅᓯᒪᔪᒃᑯᑦ ᑐᑭᓯᒋᐊᕈᑎᑦ ᓇᓗᓇᐃᖅᓯᓯᒪᖕᒥᔪᑦ ᐊᑕᐅᓰᓐᓇᐅᖕᒪᑦ ᐅᒥᖕᒪᐅᔪᑦ ᖃᓄᐃᑦᑑᓂᖏᑦ ᓄᓇᒥ. (ᑎᒍᕈᑦ 2001:58). 
· ᑐᑭᓯᒋᐊᕈᑎᒃᓴᖃᖏᑦᑐᖅ ᐅᕝᕙᓘᓐᓃᑦ ᖃᐅᔨᓴᕈᑕᐅᓯᒪᔪᓂᒃ ᓇᓗᓇᐃᖅᓯᓇᔭᕐᓂᕐᒧᑦ ᐊᓯᔾᔨᕋᔭᖅᐸᑦ ᐃᑉᔪᓂᖓ ᐊᒃᑐᖅᓯᓂᖃᖃᔭᕐᒪᖔᑦ ᐃᓚᒋᐊᕈᑕᐅᒃᑲᓐᓂᕋᔭᖅᑐᓄᑦ. ᑐᒡᓕᖓ, ᓇᓗᓇᐃᖅᓯᔾᔪᑎᓂᒃ ᐱᑕᖃᕋᓂᓗ ᐅᖃᐅᓯᐅᓯᒪᔪᒥᒃ ᐅᒥᖕᒪᑦ ᐃᑳᕈᒪᔪᓐᓇᖏᒻᒪᑕ ᓯᓕᒃᑐᓂᒃ ᑰᖕᓂᒃ ᕿᑐᕐᖏᐅᖅᑎᓪᓗᒋᑦ.  

ᓇᐃᓪᓕᒋᐊᖅᓯᒪᔪᒃᑯᑦ
· ᓯᕗᓪᓕᖅᐹᖅ, ᒐᓐ ᓇᓗᓇᐃᖅᓯᔪᖅ (2006-ᒥ) ᐅᒥᖕᒪᑦ ᓅᑲᑕᖃᑦᑕᖅᓯᒪᓂᖏᓐᓄᑦ ᖁᑦᑎᒃᑐᒥ ᐅᒥᖕᒪᖃᕐᕕᐅᕙᒃᑐᓂᒃ. ᒐᓐ ᓇᓗᓇᐃᖅᓯᔪᖅ ᖃᓄᐃᑦᑑᖕᒪᖔᑕ ᐅᒥᖕᒪᖃᕐᕕᐅᕙᒃᑐᑦ ᓄᓇᒥ ᐃᓚᕙᓪᓕᐊᓂᖏᓐᓄᑦ ᖃᑉᓰᓐᓇᐅᓚᐅᖅᑐᓂᒃ. ᐊᒻᒪᑦᑕᐅᖅ, ᐊᒻᒪᑦᑕᐅᖅ, ᓯᓚ ᐱᔾᔪᑎᒋᑉᓗᒍ, ᐆᒪᔪᑦ ᓲᕐᓗ ᐅᒥᖕᒪᑦ ᓅᑲᑕᖃᑦᑕᖅᑐᒃᓴᐅᔪᑦ ᐊᒃᓱᕈᕐᓇᕐᓂᖓᓄᑦ. ᑕᒪᒃᑯᐊ ᓅᑲᑕᖕᓂᐅᕙᒃᑐᑦ ᐃᓱᒪᒋᔭᐅᓕᕈᑕᐅᕙᒃᑐᑦ ᐅᒥᖕᒪᐃᑦ ᖁᑦᑎᒃᑐᒥ ᐊᒻᒪᓗ ᐅᒥᖕᒪᐃᑦ ᓄᓇᒥ ᐊᔾᔨᒌᖏᑦᑐᓂᖔᖃᑦᑕᕐᓂᖏᓐᓄᑦ ᓄᓇᓕᖕᓂ ᓇᓗᓇᐃᖅᑕᐅᓯᒪᓪᓚᑖᖏᒃᑲᓗᐊᖅᑎᓪᓗᒍ. ᓇᓃᓐᓂᕆᕙᒃᑕᖏᑦ ᐆᒪᔪᑦ ᐊᔾᔨᒌᖏᑦᑑᑕᐅᔭᖕᒪᑕ ᐊᑐᓂ ᐆᒪᒧᓄᑦ. ᐃᓚᖏᑦ ᐆᒪᔪᑦ ᐊᓯᔾᔨᑲᑕᖏᓐᓂᖅᓴᐅᓪᓗᑎᒃ ᐊᒻᒪᓗ ᐊᓯᖏᓐᓄᑦ ᓅᑲᑕᐅᔭᖅᐸᒃᑐᒃᓴᐅᓪᓗᑎᒃ, ᓅᑲᑕᖕᓂᖅᓴᐅᔪᓄᓪᓕ. ᑕᒪᒃᑯᐊ ᐅᒥᖕᒪᖃᕐᕕᐅᕙᒃᑐᑦ ᒪᓕᖏᑦᑐᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦᑕ ᐃᓱᒪᒋᓯᒪᔭᖏᓐᓂᒃ ᖃᓂᒌᒃᑑᑕᐅᓂᖏᓐᓄᑦ. ᐊᓯᖏᓐᓂᒃ ᐆᒪᔪᓂᒃ, ᐊᓯᔾᔨᑲᑕᖃᑦᑕᖅᑐᒃᓴᐅᖕᒪᑕ. ᐊᓯᖏᓪᓗ ᐆᒪᔪᖃᕐᕕᐅᔪᑦ ᖃᑯᑎᒃᑯᑦ ᐊᓯᔾᔨᖅᐸᒃᑐᒃᓴᐅᓪᓗᑎᒃ ᐊᓯᖏᓐᓄᖓᐅᓂᐅᕙᒃᑐᑦ ᐊᓯᔾᔨᑲᑕᖕᓂᖅᓴᐅᔪᓄᑦ ᐅᒥᖕᒪᖃᕐᕕᐅᔪᓄᑦ. ᐃᓗᐃᑦᑐᒃᑯᓪᓕ, ᓄᓇᒥ ᐅᒥᖕᒪᖃᕐᕕᐅᔪᑦ ᐊᒻᒪᓗ ᐊᔾᔨᒌᖏᑦᑑᑕᐅᓂᖏᑦ ᐅᒥᖕᒪᑦ ᐅᐃᒪᔮᕐᓇᕈᑕᐅᔪᒃᓴᐅᔪᖅ ᐋᖅᑭᐅᒪᓂᕆᔭᖏᓐᓄᑦ, ᓇᐅᒃᑰᖅᓯᒪᓂᕆᔭᖏᑦ ᐊᑐᓂ, ᐊᓯᔾᔨᑲᑕᖃᑦᑕᕐᓂᖏᑦ ᖃᓄᐃᑦᑑᓂᖏᓐᓄᑦ ᐊᕙᑎᑦᑎᓐᓂᖔᖅᑐᓂᒃ, ᐊᒃᑐᖅᑕᐅᓂᕆᕙᒃᑕᖏᑦ ᐊᑐᓂ ᖃᓄᐃᑦᑑᓂᖏᓐᓄᑦ ᐊᒃᑐᐊᓂᓕᒃ ᐱᕈᖅᐸᓪᓕᐊᓂᖏᓐᓄᑦ, ᐅᖓᓯᒌᒍᑎᖏᑦ, ᐊᒻᒪᓗ ᓅᑲᑕᖕᓂᕆᕙᒃᑕᖏᑦ ᐅᒥᖕᒪᖃᕐᕕᐅᔪᓂᒃ. 
· ᐆᒪᔫᓪᓗᑎᒃ, ᐅᒥᖕᒪᑦ ᖃᓄᐃᖏᑦᑑᔭᖅᑐᑦ. ᑲᓇᑕᒥᓕ ᓄᓇᕐᔪᐊᕐᒥᓗ ᓴᐳᓐᓂᐊᖅᑕᐅᔾᔪᑎᖏᓐᓄᑦ ᓄᓇᕗᒥ ᐅᒥᖕᒪᑦ ᐊᒻᒪᓗ ᒫᓐᓇᐅᔪᖅ ᖃᑉᓯᐅᓂᖏᓐᓄᑦ ᓇᓚᐅᑦᑕᖅᑕᐅᓯᒪᒧᑦ ᓄᓇᕗᒥ ᐅᒥᖕᒪᖕᓄᑦ, ᐅᒥᖕᒪᑦ ᒫᓐᓇᐅᔪᖅ ᑭᒡᓕᖃᖅᑎᑕᐅᔭᕆᐊᖃᖅᑑᔭᖏᑦᑐᑦ ᐃᓄᐃᑦ ᐊᖑᓇᓱᖕᓂᕆᕙᒃᑕᖏᓐᓄᑦ ᓴᐳᓐᓂᐊᕈᑕᐅᓇᔭᖅᑐᒃᑯᑦ. 

ᓄᓇᕗᑦ ᒐᕙᒪᒃᑯᖏᑦ ᐅᖃᖅᓯᒪᔪᑦ ᒫᓐᓇᐅᔪᖅ ᓴᐳᓐᓂᐊᖅᑕᐅᓯᒪᓂᖏᑦ ᐅᒥᖕᒪᐃᑦ ᐱᔾᔪᑎᒋᑉᓗᒋᑦ: 
“2003-ᒥ, ᓄᓇᕐᒧᐊᕐᒥ ᓴᐳᓐᓂᐊᖅᑕᐅᓯᒪᓂᖏᑦ ᐅᒥᖕᒪᑦ ᓇᓗᓇᐃᒃᑯᑦᑎᖅᑕᐅᓚᐅᖅᑐᑦ G4-ᒥᒃ ᐃᒪᓐᓇᐃᑦᑐᑦ “ᓲᕐᓗ ᖃᓄᐃᖏᑦᑐᑦ - ᑕᐃᒪᐃᒐᔪᖏᑦᑐᑦ ᑭᓯᐊᓂ ᑕᐃᒪᓐᓇᐃᓐᓇᐅᖏᑦᑐᖅ (ᑕᐃᒪᐃᒐᔪᖏᑦᑐᒃᓴᐅᒐᓗᐊᖅᑎᓪᓗᒋᑦ ᖃᓄᐃᓐᓂᕆᔭᖏᑦᑎᒍᑦ, ᐱᓗᐊᖅᑐᒥ ᑭᒡᓕᖓᓂ), ᐊᒻᒪᓗ ᓯᐊᒻᒪᒃᓯᒪᒐᔪᒃᑐᑦ” (ᑲᑐᔾᔨᖃᑎᒌᑦ ᖃᐅᔨᓴᐃᓂᕐᒧᑦ ᑐᑭᓯᒋᐊᕈᑎᒃᓴᖅ 2001, www.abi.org, ᓄᓇᒥ ᐃᑦᓴᕐᓂᑕᓕᕆᓂᕐᒧᑦ ᑲᒪᔩᑦ ᖃᕆᑕᐅᔭᒃᑯᒃ ᑐᑭᓯᒋᐊᕐᕕᒃ ᑲᑐᔾᔨᖃᑎᒌᒃᑯᑦ). ᐅᑭᐅᖅᑕᖅᑑᑉ ᑲᑎᒪᔨᖏᑦᑕ ᑐᒃᓯᕋᐅᑎᖓᒍᑦ, ᐅᑭᐅᖅᑕᖅᑐᒥ ᐱᕈᖅᑐᓂᒃ ᑲᒪᔩᑦ ᖃᐅᔨᓴᐃᓵᓚᐅᖅᑐᑦ ᐅᑭᐅᖅᑕᖅᑐᒥ ᐆᒪᔪᑦ ᖃᓄᐃᓐᓂᖏᓐᓂᒃ ᐊᒻᒪᓗ ᐊᓯᔾᔨᖅᐸᒃᑐᓂᒃ ᐊᒻᒪᓗ ᓇᓗᓇᐃᖅᓯᓪᓗᑎᒃ ᐅᒥᖕᒪᓂᒃ ᓴᐳᓐᓂᐊᖅᑕᐅᖁᑉᓗᒋᑦ ᑲᔪᓯᑎᑦᑎᑦᑎᐊᖅᓯᒪᓂᕐᒧᑦ ᐅᓂᒃᑳᓕᐊᖓᓂᒃ (CAFF 2001). 2000 ᐱᒋᐊᓕᓵᖅᑎᓪᓗᒋᑦ, ᑕᐅᓴᓐᖏᓐᓃᑦᑐᑦ ᐅᒥᖕᒪᑦ ᐊᑯᑭᑦᑐᕐᒦᓚᐅᖅᑐᑦ ᐊᒻᒪᓗ ᐊᓛᔅᑲᒥ” (ᒐᓐ ᐃᑦ ᐃᐅ. 2006: 2)
“ᑲᓇᑕᒥ, ᐅᒥᖕᒪᐃᑦ ᑎᑎᕋᖅᑕᐅᓯᒪᓚᐅᖅᑐᑦ 1960-ᓂᒃ ᐅᓗᕆᐊᓇᖅᑐᒦᓐᓂᕋᖅᑕᐅᓪᓗᑎᒃ (ᑎᓕᓯᔾᔪᑕᐅᓯᒪᓪᓗᓂ ᑲᑎᒪᔨᕐᔪᐊᓄᑦ). ᒫᓐᓇᓵᖑᓚᐅᖅᑐᖅ, COSEWIC-ᑯᑦ ᓇᓗᓇᐃᖅᓯᓯᒪᖏᖦᖢᑎᒃ ᐅᒥᖕᒪᖕᓂᒃ ᑕᐃᒪᐃᑎᓪᓗᒍ ᒫᓐᓇᑲᐅᑎᒋ ᐃᓱᒫᓘᑕᐅᖏᓐᓂᖏᑦ ᓇᓗᓇᖏᖦᖢᓂ. ᓄᓇᑦᑎᐊᕐᒥ, ᐅᒥᖕᒪᑦ ᑎᑎᕋᖅᑕᐅᓯᒪᓚᐅᖅᑐᑦ 2000-ᒥ “ᖃᓄᐃᖏᓐᓂᖏᓐᓄᑦ” (ᒐᓐ ᐃᑦ ᐃᐅ. 2006: 4)
· 2001-ᒥ, ᖃᑉᓯᐅᓇᔭᕐᓂᖏᓐᓄᑦ ᓇᓚᐅᑦᑖᖅᑕᐅᓯᒪᔪᑦ ᓄᓇᑦᑎᐊᕐᒥ ᓄᓇᕗᒥᓗ ᑲᑎᖦᖢᒋᑦ 134,000-ᒥ 144,000-ᒧᑦ ᓂᕐᔪᑎᑦ ᑎᑭᓯᒪᓚᐅᖅᑐᑦ (ᓄᓇᕗᒥ ᓂᕐᔪᑎᓄᑦ ᐆᓇᖅᑐᓂᒃ ᐊᐅᓕᖕᓄᑦ ᑲᑎᒪᔩᑦ). “ᒫᓐᓇᐅᔪᖅ ᐅᒥᖕᒪᑦ ᖃᑉᓯᐅᓂᖏᑦ ᕿᑎᕐᒥᐅᓂ ᐃᓱᒪᒋᔭᐅᓯᒪᔪᖅ 50,000-ᖏᓐᓃᓐᓇᓱᒋᔭᐅᓪᓗᑎᒃ ᓂᕐᔪᑎᑦ” (ᑑᒫᓐᑦ 2006: 2).
ᑐᓐᖓᕕᒃᑯᑦ ᐅᖃᐅᓯᒃᓴᖓ ᐱᔾᔪᑎᒋᑉᓗᒍ ᐋᖅᑭᒋᐊᖅᑕᐅᓯᒪᔪᖅ ᑐᒃᓯᕋᐅᑕᐅᔪᖅ ᐅᒥᖕᒪᒍᑎᒃᓴᓄᑦ
ᓄᓇᕗᑦ ᒐᕙᒪᒃᑯᖏᑦ ᐅᖃᖅᓯᒪᔪᑦ ᑲᔪᓯᑎᑦᑎᔾᔮᖏᓐᓂᕐᒥᓄᑦ ᐊᐅᓚᑦᑎᓂᕐᒧᑦ ᐅᒥᖕᒪᖕᓂᒃ ᐊᒥᓱᖑᖅᐸᓪᓕᐊᖁᑉᓗᒋᑦ, ᑭᓯᐊᓂᓕ ᐅᒥᖕᒪᒃᑕᐅᔪᓐᓇᖅᑐᑦ ᐊᓯᔾᔨᖅᓯᒪᓗᐊᖏᑦᑐᑦ. ᑕᒪᓐᓇ ᐃᑲᔪᖅᑐᖅᑕᐅᓯᒪᖏᑦᑐᖅ ᑐᓐᖓᕕᒃᑯᓐᓄᑦ.
ᑐᓐᖓᕕᒃᑯᑦ ᓇᓗᓇᐃᖅᓯᓚᐅᖅᑐᑦ ᖃᓄᐃᓐᓂᖏᓐᓂᒃ ᐅᒥᖕᒪᑦ ᐃᑲᕼᐅᒃ ᕿᑭᖅᑕᕐᒥ ᐅᖃᐅᓯᒃᓴᕆᓚᐅᖅᑕᖏᓐᓂᒃ (ᓇᓴᐅᑎ 3, 8 ᓴᑉᑕᒻᐸᕆ 06, ᒪᒃᐱᒐᖅ 8) ᐊᒻᒪᓗ ᑕᒪᓐᓇ ᓴᖅᑭᒃᑲᓐᓂᖅᓯᒪᔪᖅ ᐃᖃᓗᒃᑑᑦᑎᐊᑉ ᕿᑭᖅᑕᖓᓄᑦ (MX12). ᑕᑯᒃᓴᐅᓪᓗᓂᓗ ᑕᒪᓐᓇ ᓴᖅᑭᓯᒪᖕᒪᑦ ᑰᒐᓇᔫᑉ ᓄᓇᖓᓂ (MX08) ᐊᒻᒪᓗ ᕿᑎᐊᓂ ᓄᓇᒥ (MX14). ᐃᓱᒫᓘᑕᐅᔪᑦ ᐃᓄᖕᓄᑦ ᐃᓚᕙᓪᓕᐊᓂᖏᓐᓄᑦ ᓯᐊᒻᒪᒃᐸᓪᓕᐊᓂᖏᓐᓄᓪᓗ ᐅᒥᖕᒪᑦ ᓇᓃᖃᑦᑕᕐᓂᖏᓐᓄᑦ ᐃᒪᓐᓇᐃᑦᑐᑦ:
· ᐅᒥᖕᒪᑦ ᓅᒃᑳᖓᑕ ᓄᓇᒧᑦ ᓇᒧᑦ, ᑐᒃᑐᑦ ᐃᓂᒋᓚᐅᖅᑕᖏᓐᓄᑦ ᑐᒃᑐᑦ ᓅᑉᐸᒃᑐᑦ;                
· ᐅᒥᖕᒪᑦ ᐃᓚᕙᓪᓕᐊᑎᓪᓗᒋᑦ ᐊᒪᕈᑦ ᐃᓚᕙᓪᓕᐊᓂᖃᕐᓂᐊᕐᒥᔪᑦ;                                
· ᑐᒃᑐᑦ ᐱᒻᒪᕆᐅᑎᑕᐅᓂᖅᓴᑦ ᐃᓄᖕᓄᑦ ᐅᒥᖕᒪᖕᓂᐅᖓᓂ.               
· ᐅᒥᖕᒪᑦ ᓇᒻᒪᖏᑦᑐᒃᑯᑦ ᐊᒃᑐᐊᓂᓖᑦ ᑐᒃᑐᓄᑦ ᐅᑭᐅᒃᑯᑦ ᓂᕆᕝᕕᒋᔭᐅᕙᒃᑐᓂᒃ.                   

ᐃᓄᐃᑦ, ᓄᓇᓕᖕᓂ ᐊᖑᓇᓱᒃᑏᑦ ᑲᑎᒪᔨᖏᑦᑎᒍᑦ ᐊᔭᐅᖅᑐᐃᖏᓐᓇᖅᑐᑦ ᐅᖃᐃᓐᓇᖅᑐᑦ ᐃᓚᓯᒋᐊᖁᔨᓪᓗᑎᒃ ᐊᖑᓇᓱᒍᑕᐅᓇᔭᖅᑐᓂᒃ ᐅᒥᖕᒪᖕᓄᑦ, ᐅᖃᖃᑦᑕᖅᓯᒪᑎᓪᓗᒋᑦ ᐃᓚᓯᒋᐊᕈᒪᓂᕐᒧᑦ ᓯᐊᒻᒪᒃᑎᕆᕙᓪᓕᐊᔪᒪᓂᕐᒧᑦ ᐅᒥᖕᒪᖕᓂᒃ ᐊᓯᖏᓐᓄᑦ ᓄᑖᓄᑦ ᓄᓇᓄᑦ. ᒐᕙᒪᒃᑯᑦ ᐋᒃᑳᖏᓐᓇᖅᓯᒪᓪᓗᑎᒃ ᑐᒃᓯᕋᐅᑕᐅᔪᓂᒃ ᐃᓄᖕᓄᑦ ᑐᒃᓯᕋᕌᖓᑕ. ᐅᒥᖕᒪᑦ ᐊᖑᓇᓱᒃᑕᐅᔪᓐᓇᖏᑦᑐᑦ, ᐅᕝᕙᓘᓐᓃᑦ ᐊᖑᓇᓱᒃᑕᐅᕙᒃᑐᑦ ᑭᒡᓕᖃᖅᑎᑕᐅᓪᓗᑎᒃ ᐅᒥᖕᒪᒍᑏᑦ ᐱᔾᔪᑎᒋᑉᓗᒋᑦ ᐊᒻᒪᓗ ᑰᑕᖃᖅᑎᑕᐅᖏᑦᑐᑦ, ᐊᒻᒪᓗ ᑕᒪᓐᓇ ᐃᓚᓯᒋᐊᖅᓯᒪᒻᒪᕆᒃᑐᖅ ᐅᒥᖕᒪᖕᓂᒃ ᓲᕐᓗ MX12-ᒥ, ᐊᒻᒪᓗ MX14-ᒥ ᑕᐃᒪᐃᑎᓪᓗᒍ ᒐᕙᒪᒃᑯᑦ ᐃᓚᓯᒋᐊᖏᒃᑳᖓᑕ ᐊᖑᓇᓱᒍᑎᓂᒃ, ᐃᓄᐃᑦ ᐊᖑᓇᓱᒍᓐᓇᐃᓪᓕᕙᒃᑐᑦ, ᐅᕝᕙᓘᓐᓃᑦ ᐊᑐᕈᓐᓇᖏᖦᖢᑎᒃ ᑕᒪᐃᓐᓂᒃ ᐅᒥᖕᒪᒍᑎᓂᒃ ᐊᒥᓲᓗᐊᕐᓂᖏᓐᓄᑦ  ᐊᒻᒪᓗ ᐅᒥᖕᒪᐃᑦ ᐃᓚᕙᓪᓕᐊᓂᖏᓐᓄᑦ ᑕᐃᒪᐃᓐᓂᐊᖅᖢᓂ ᖃᓄᐃᑦᑐᖃᖅᑳᕋᓂ ᐅᒥᖕᒪᑦ ᖃᑉᓰᓐᓇᕈᓕᕐᓗᑎᒃ.  ᐊᒥᓱᑦ ᐅᒥᖕᒪᑦ ᑐᖁᓚᐅᖅᑐᑦ ᒫᓐᓇᓵᖅ MX03-ᒥ, ᓂᕆᐅᓇᖏᑦᑐᒃᑯᑦ ᐊᒃᑐᖅᓯᓂᖃᖅᑎᓪᓗᒋᑦ ᐊᒪᕈᑦ. ᐃᓄᐃᑦ ᐊᐅᓱᐃᑦᑐᕐᒥᐅᑕᑦ ᐅᖃᖅᓯᒪᔪᑦ ᐊᒥᓲᑎᓪᓗᒋᑦ ᐅᒥᖕᒪᑦ ᑐᖁᖓᔪᑦ ᑕᐃᑲᓂ ᐊᒪᕈᑦ ᐃᓚᕚᓪᓕᖅᓯᒪᖕᒪᑕ. ᑕᒪᓐᓇ ᐱᔾᔪᑕᐅᔪᖅ ᐅᒥᖕᒪᑦ ᑐᖁᖓᔪᑦ ᓄᖑᑎᖅᓯᒪᖏᓐᓂᖏᓐᓄᑦ, ᑭᓯᐊᓂ ᐅᒥᖕᒪᑦ ᑐᖁᖓᔪᑦ ᖁᐊᖃᑦᑕᕐᒪᑕ ᐸᓂᖅᖢᑎᒃ ᐊᐅᔭᒃᑯᑦ, ᑕᐃᑲᓂ ᖁᑦᑎᒃᑐᒥ. ᐊᖑᓇᓱᒃᑏᑦ ᖃᐅᔨᓯᒪᔪᑦ ᐊᒪᕈᑦ ᓂᕆᖃᑦᑕᕐᓂᖏᓐᓄᑦ ᐅᒥᖕᒪᖕᓂᒃ ᑐᖁᖓᔪᓂᒃ ᑐᖁᖓᓯᒪᓕᖅᑐᓂᒃ ᐱᖓᓱᓂᒃ ᐊᐅᔭᓂᒃ. ᐃᓄᐃᑦ ᐃᓱᒫᓘᑎᓖᑦ ᖃᓄᖅ ᐊᒪᕈᑦ ᐊᒥᓲᓂᖏᑦ ᐊᒃᑐᖅᓯᓂᖃᕋᔭᕐᒪᖔᑕ (ᐊᓯᔾᔨᖅᐸᓪᓕᐊᓗᐊᖏᑦᑐᑦ ᐅᒥᖕᒪᑦ ᑐᖁᖓᔪᑦ ᑕᐃᒪᐅᑎᓪᓗᒋᑦ) ᖃᓄᖅ ᑕᒪᓐᓇ ᑐᒃᑐᕋᓛᓄᑦ ᐊᒃᑐᖅᓯᓂᖃᕐᓂᐊᕐᒪᖔᑦ ᐃᓅᓇᓱᐊᖅᑎᓪᓗᒋᑦ.  

MX01-ᒥ MX09-ᒧᑦ
ᐅᑯᐊ ᐅᖃᐅᓯᒃᓴᑦ ᐱᔾᔪᑎᓖᑦ ᐅᒥᖕᒪᖃᕐᕕᖕᓂ MX01-ᒥ MX09-ᒧᑦ. ᑐᓐᖓᕕᒃᑯᑦ ᓄᓇᕗᑦ ᐆᒪᔪᓂᒃ ᐊᖑᓇᓱᖕᓂᕐᒧᑦ ᖃᐅᔨᓴᕈᑎᖓᓂᒃ ᑐᑭᓯᒋᐊᕈᑎᒃᓴᐅᓂᕋᐃᔪᑦ. ᐅᑯᐊ ᓇᐃᓪᓕᒋᐊᖅᓯᒪᔪᒃᑯᑦ ᐅᒥᖕᒪᖕᓄᑦ ᐊᖑᓇᓱᖕᓂᕐᒧᑦ ᑐᑭᓯᒋᐊᕈᑎᒃᓴᖓ ᓯᑕᒪᓄᑦ ᓄᓇᓕᖕᓄᑦ ᑖᑉᑯᓇᓂ ᐅᒥᖕᒪᒐᓱᒃᐸᒃᑐᓂᒃ: 

-ᐊᐅᓱᐃᑦᑐᖅ 
- ᐊᒥᓲᓂᖅᐹᒃᑯᑦ ᐊᕐᕋᒍᒥ ᐅᒥᖕᒪᒃᑕᐅᔪᑦ 19     



- ᖃᑉᓰᓐᓇᐅᓂᖅᐹᒃᑯᑦ ᐊᕐᕋᒍᒥ ᐅᒥᖕᒪᒃᑕᐅᔪᑦ 1   



- ᑕᓪᓕᒪᓂᒃ ᐅᑭᐅᓂᒃ ᐱᔭᐅᒐᔪᖕᓂᖅᐹᖅ 7       

- ᖃᐅᓱᐃᑦᑐᖅ 
- ᐊᒥᓲᓂᖅᐹᒃᑯᑦ ᐊᕐᕋᒍᒥ ᐅᒥᖕᒪᒃᑕᐅᔪᑦ 19     



- ᖃᑉᓰᓐᓇᐅᓂᖅᐹᒃᑯᑦ ᐊᕐᕋᒍᒥ ᐅᒥᖕᒪᒃᑕᐅᔪᑦ 1   



- ᑕᓪᓕᒪᓂᒃ ᐅᑭᐅᓂᒃ ᐱᔭᐅᒐᔪᖕᓂᖅᐹᖅ 7

- ᐃᒃᐱᐊᕐᔪᒃ 
- ᐊᒥᓲᓂᖅᐹᒃᑯᑦ ᐊᕐᕋᒍᒥ ᐅᒥᖕᒪᒃᑕᐅᔪᑦ 3     
- ᖃᑉᓰᓐᓇᐅᓂᖅᐹᒃᑯᑦ ᐊᕐᕌᒍᒥ ᐅᒥᖕᒪᒃᑕᐅᔪᑦ 0 (ᒪᕐᕉᖕᓂᒃ ᐅᑭᐅᓂᒃ ᑕᐃᒪᐃᖦᖢᑎᒃ) 



- ᑕᓪᓕᒪᓂᒃ ᐅᑭᐅᓂᒃ ᐱᔭᐅᒐᔪᖕᓂᖅᐹᖅ 1       

- ᒥᑦᑎᒪᑕᓕᒃ   
- ᐊᒥᓲᓂᖅᐹᒃᑯᑦ ᐊᕐᕋᒍᒥ ᐅᒥᖕᒪᒃᑕᐅᔪᑦ 3    
- ᖃᑉᓰᓐᓇᐅᓂᖅᐸᒃᑯᑦ ᐊᕐᕌᒍᒥ ᐅᒥᖕᒪᒃᑕᐅᔪᑦ 0 (ᐱᖓᓱᓂᒃ ᐅᑭᐅᓂᒃ ᑕᐃᒪᐃᖦᖢᑎᒃ). 



- ᑕᓪᓕᒪᓂᒃ ᐅᑭᐅᓂᒃ ᐱᔭᐅᒐᔪᖕᓂᖅᐹᖅ 1       
ᑲᑎᖦᖢᒍ ᑕᒪᓐᓇ ᑕᑯᑎᑦᑎᔪᖅ ᑕᓪᓕᒪᓂᒃ ᐅᑭᐅᓂᒃ ᐱᔭᐅᒐᔪᖕᓂᖅᐹᑦ 16 ᐅᒥᖕᒪᑦ ᐊᖑᓇᓱᒃᑕᐅᔪᓄᑦ ᐃᓄᖕᓄᑦ MX01-ᒥ MX09-ᒧᑦ. ᐊᒻᒪᓗ ᓱᓕ 14-15 ᐊᕐᕋᒍᑕᒫᑦ (ᐊᕐᕋᒍᑕᒫᑦ ᐱᔭᐅᒐᔪᒃᑐᑦ ᐅᖃᐅᓯᐅᕙᒃᑐᑦ ᓄᓇᓕᖕᓂ ᐊᖑᓇᓱᒃᑎᒃᑯᑦ ᑲᑎᒪᔨᖏᑦᑕ ᑎᑎᕋᖅᑎᖏᓐᓄᑦ) ᐃᓄᓪᓚᑦᑖᖑᖏᑦᑐᓄᑦ ᐅᒥᖕᒪᒐᓱᒃᐸᒃᑐᓄᑦ ᐊᑭᓖᓪᓗᑎᒃ ᐅᒥᖕᒪᒃᑎᓄᑦ. ᒫᓐᓇᐅᔪᖅ ᐊᕐᕋᒍᑕᒫᑦ ᐊᖑᔭᐅᕙᒃᑐᑦ 30-31 ᐊᒻᒪᓗ ᑐᒃᓯᕋᐅᑕᐅᔪᖅ ᑲᑎᖦᖢᒍ ᐅᒥᖕᒪᒍᑎᒃᓴᖅ 185 ᐅᒥᖕᒪᑦ MX/01-ᒥ MX/09-ᒧᑦ. ᓄᓇᕗᑦ ᒐᕙᒪᒃᑯᖏᑦᑕ ᐅᖃᐅᓯᒃᓴᖏᑦ ᑲᑎᒪᔨᓄᑦ ᓇᓚᐅᑦᑖᖅᓯᒪᔪᑦ ᖃᐅᓱᐃᑦᑐᕐᒥᐅᑦ ᐊᖑᓇᓱᒃᑎᖏᑦ ᐱᑕᖅᓯᒐᔪᖕᒪᑕ 13-ᓂᒃ ᐊᒻᒪᓗ ᐊᐅᔪᐃᑦᑐᕐᒥᐅᑦ ᐊᖑᓇᓱᒃᑎᖏᑦ ᐊᕐᕋᒍᑕᒫᑦ 24-ᓂᒃ ᐅᒥᖕᒪᖕᓂᒃ (1998-ᒥ 2006-ᒧᑦ) ᑲᑎᖦᖢᖏᑦ ᐊᕐᕋᒍᑕᒫᑦ ᐊᖑᔭᐅᕙᒃᑐᑦ 37 8-ᓂᒃ ᐅᑭᐅᓂᒃ. ᐅᖃᖅᓯᒪᖏᑦᑐᑦ ᑖᑉᑯᐊ ᓇᓴᐅᑎᑦ ᐱᖃᑕᐅᑎᑦᑎᖕᒪᖔᑕ ᐊᑭᓖᔪᓄᑦ ᐱᑕᖅᑕᐅᕙᒃᑐᓄᑦ. ᖃᐅᔨᔭᐅᓯᒪᔪᒃᑯᑦ, ᐃᒪᓐᓇᐃᑦᑑᔭᖅᑐᖅ ᒫᓐᓇᐅᔪᖅ ᐊᖑᔭᐅᕙᒃᑐᑦ ᐅᒥᖕᒪᑦ ᕿᑭᖅᑖᓗᖕᒥ ᐊᒻᒪᓗ ᖁᑦᑎᒃᑐᒥ ᐃᒻᒪᖄ 20-22% ᑐᐃᓐᓇᖅ ᑐᒃᓯᕋᐅᑕᐅᔪᒧᑦ ᐅᒥᖕᒪᒍᑎᒃᓴᐅᖁᔭᐅᔪᓄᑦ. ᓇᓗᓇᐃᔭᐅᑕᐅᔪᓂᒃ ᓴᖅᑭᑎᑦᑎᓯᒪᔪᖃᖏᑦᑐᖅ ᑭᒡᓕᓕᖅᑐᐃᖏᑉᐸᑕ ᐃᓄᐃᑦ ᐅᖓᑖᓄᓗᐊᕌᓗᒃ ᐱᖃᑦᑕᓕᕋᔭᕐᒪᖔᑕ. ᑭᓯᐊᓂᓕ ᓇᓗᓇᐃᖅᓯᓯᒪᔪᖅ ᐃᓄᐃᑦ ᐊᑐᐊᓂᒍᓐᓇᖏᓐᓂᖏᓐᓄᑦ ᐅᒥᖕᒪᒍᑎᒃᓴᓂᒃ ᓴᖅᑭᑎᑕᐅᓯᒪᓕᐊᓂᒃᑐᓂᒃ MX/01-ᒥ MX/09-ᒧᑦ ᐅᒥᖕᒪᒡᕕᐅᕙᒃᑐᓂᒃ.
ᐊᖑᓇᓱᒃᑏᑦ ᑕᒪᐃᓐᓂᒃ ᖃᐅᓱᐃᑦᑐᕐᒥ ᐊᐅᓱᐃᑦᑐᕐᒥᓗ ᖃᐅᔨᓯᒪᔪᑦ ᓅᑲᑕᖃᑦᑕᕐᓂᖏᓐᓄᑦ ᐅᒥᖕᒪᑦ ᖃᑯᑎᒃᑯᑦ ᖁᑦᑎᒃᑐᒥ ᕿᑭᖅᑕᓄᑦ. ᑕᒪᒃᑯᐊ ᓅᑲᑕᖕᓂᐅᕙᒃᑐᑦ ᐊᕐᕋᒍᑕᒫᖑᖏᑦᑐᒥ ᑐᒃᑐᑎᑐᑦ ᓄᓇᒥ. ᓄᒃᑎᑦᑎᕐᓂᐅᕙᒃᑐᑦ ᐱᔾᔪᑕᐅᕙᒃᑐᑦ ᖃᓄᐃᓕᖓᓕᕐᓂᖏᓐᓄᑦ, ᓯᑰᑉ ᖃᓄᐃᓐᓂᖓᓄᑦ ᐊᒻᒪᓗ ᐃᓛᓐᓂᒃᑯᑦ ᐃᑉᔪᓂᖏᓐᓄᑦ ᐅᒥᖕᒪᑦ. ᓇᓗᓇᐃᖅᑕᐅᓯᒪᔪᖅ ᓴᖅᑭᑎᑕᐅᔪᖅ ᓄᓇᕗᑦ ᒐᕙᒪᒃᑯᖏᑦᑕ ᐅᖃᐅᓯᒃᓴᖏᑦᑎᒍᑦ ᐃᑲᔪᖅᑐᐃᓂᕐᒧᑦ MX01-09-ᒥ ᐅᒥᖕᒪᖃᕐᕕᐅᕙᒃᑐᓂᒃ ᑐᓐᖓᕕᖃᖅᑐᖅ ᐅᒥᖕᒪᑦ ᓇᓗᓇᐃᖅᑕᐅᓯᒪᖏᓗᐊᕐᓂᖏᓐᓄᑦ ᓅᑲᑕᖃᑦᑕᕐᓂᖏᓐᓄᑦ. ᖃᖓᑕᔪᒃᑯᑦ ᓄᓇᒃᑯᓪᓗ ᖃᐅᔨᓴᖅᑕᐅᒐᔪᖏᓐᓂᖏᑦ  ᐱᐊᓂᒃᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ ᓇᓗᓇᐃᖅᓯᓯᒪᖏᑦᑐᑦ ᐅᒥᖕᒪᑦ ᑕᑯᖃᑦᑕᕐᒪᖔᑕ ᐅᒥᖕᒪᑦ ᑐᒥᖏᓐᓂᒃ ᕿᑭᖅᑕᑦ ᐊᑯᓐᓂᖏᓐᓂ. ᑕᒪᓐᓇ ᐱᔾᔪᑕᐅᔪᒃᓴᐅᔪᖅ ᖃᓄᖅ ᐊᑯᓂᐅᑎᒋᔪᖅ ᑐᒥᐅᔪᑦ ᑕᑯᒃᓴᐅᓇᔭᕐᒪᖔᑕ ᐅᑭᐅᒃᑯᑦ ᐊᒻᒪᓗ ᖃᐅᔨᓴᕐᓂᐅᓚᐅᖅᑑᑉ ᐱᓕᕆᐊᖑᓂᖓᓄᑦ ᐅᑭᐅᑉ ᐃᓗᐊᓂ. ᑭᓯᐊᓂᓕ, ᓇᓗᓇᐃᖅᑕᐅᓯᒪᓪᓗᓂ ᕿᑭᖅᑕᑦ ᖃᐅᔨᔭᐅᓯᒪᔪᑦ ᐅᒥᖕᒪᖃᓚᐅᕐᓂᖏᓐᓄᑦ ᖃᐅᔨᕝᕕᐅᓯᒪᔪᑦ ᐱᑕᖃᖏᓐᓂᖏᓐᓄᑦ ᐆᒪᔪᓂᒃ ᐆᒪᖏᑦᑐᓂᒡᓘᓐᓂᑦ ᐅᒥᖕᒪᖕᓂᒃ ᐱᑕᖃᓵᓚᐅᕋᓗᐊᖅᑎᓪᓗᒋᑦ (ᑕᐃᒪᐃᒻᒪᑦ ᐃᓱᒪᔪᓐᓇᖅᑐᒍᑦ ᐅᒥᖕᒪᑦ ᓅᖃᑦᑕᕐᓂᖏᓐᓄᑦ) ᐊᒻᒪᓗ ᐅᒥᖕᒪᑦ ᐅᖃᐅᓯᐅᖃᑦᑕᖅᖢᑎᒃ ᐊᓯᖏᓐᓂᒃ ᕿᑭᖅᑕᓃᓐᓂᖏᓐᓄᑦ ᑕᑯᔭᐅᕝᕕᐅᓚᐅᖏᑦᑐᓂᒃ ᖃᐅᔨᓴᐃᓂᖃᖅᑎᓪᓗᒋᑦ. ᖃᑉᓰᓐᓇᐅᔪᑦ ᐅᒥᖕᒪᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᓇᓚᐅᑎᓕᖅᑐᖅᑕᐅᓯᒪᕙᒃᑐᑦ (ᖃᐅᔨᒪᓇᖏᖦᖢᓂ ᖃᓄᖅ ᐊᑯᓂᐅᑎᒋᔪᖅ ᑕᐃᒪᐃᓯᒪᖕᒪᖔᑕ) ᓇᓗᓇᐃᖅᓯᓯᒪᖏᒻᒥᔪᑦ ᐅᒥᖕᒪᑦ ᓅᑲᑕᖕᓂᕆᕙᒃᑕᖏᓐᓂᒃ ᕿᑭᖅᑕᑦ ᐊᑯᓐᓂᖏᓐᓂᒃ. ᑐᑭᓯᓇᖅᓯᓯᒪᖏᑦᑐᖅ ᒫᓐᓇᐅᔪᖅ ᓅᑲᑕᖕᓂᕆᕙᒃᑕᖏᓐᓄᑦ ᑎᑎᕋᖅᓯᒪᔪᑦ ᐃᓱᒪᒋᔭᐅᓇᔭᕐᒪᖔᑕ ᓇᓗᓇᐃᔭᐅᑕᐅᓇᔭᕐᓂᖏᓐᓄᑦ ᓇᓗᓇᐃᖅᓯᓂᐊᕐᓗᓂ ᐅᒥᖕᒪᑦ ᐅᒥᖕᒪᑦ ᓅᑲᑕᒍᓐᓇᖏᓐᓂᖏᓐᓄᑦ ᕿᑭᖅᑕᑦ ᐊᑯᓐᓂᖏᓐᓂ ᑕᒫᓂ ᓄᓇᕗᒥ. ᐊᑐᓕᖁᔭᐅᓯᒪᔪᖅ ᓄᓇᓕᖕᓂ ᐊᖑᓇᓱᒃᑎᒃᑯᑦ ᑲᑎᒪᔨᖏᑦᑕ ᑲᑎᒪᓂᖏᓐᓂᒃ ᑲᑎᒪᖃᑎᖃᖃᑦᑕᖅᑎᓪᓗᒋᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᑕ ᐃᖅᑲᓇᐃᔭᖅᑎᖏᓐᓂᒃ ᐃᓱᒪᒋᔭᐅᓇᔭᕐᒪᑕ ᐊᑕᐅᓰᓐᓇᐅᖕᒪᑦ ᐅᒥᖕᒪᖃᕐᕕᐅᕙᒃᑐᖅ ᖁᑦᑎᒃᑐᒥ. ᖃᐅᔨᓴᖅᑕᐅᓯᒪᔪᑦ ᓇᓗᓇᐃᖅᓯᓯᒪᔪᑦ 9 ᐅᒥᖕᒪᖃᕐᕕᐅᔪᑦ ᑕᐃᒪᐅᖕᒪᑕ (MX01-09) ᓴᖅᑭᑎᑕᐅᓯᒪᔪᑦ ᑲᑎᒪᔨᓄᑦ ᐱᐊᓂᖕᓂᐅᔭᖏᑦᑐᖅ ᓱᓕ; ᓴᖅᑭᓯᒪᓪᓗᓂᓗ ᐊᑕᐅᓯᐅᖏᑦᑐᒃᑯᑦ ᑲᔪᓯᑎᑕᐅᖏᓐᓇᖅᓯᒪᖕᒪᑦ ᐊᐅᓚᑦᑎᕝᕕᒃᓴᓄᑦ ᐊᑐᖅᑕᐅᖃᑦᑕᖅᓯᒪᔪᓄᑦ ᑭᖑᓂᑦᑎᓐᓂ.

ᓇᓗᓇᐃᔭᐅᑦ 2 (ᐅᒥᖕᒪᑦ ᕿᑎᕐᒥᐅᓂ) ᐊᒻᒪᓗ ᓇᓗᓇᐃᔭᐅᑦ 3 (ᐅᒥᖕᒪᑦ ᑭᕙᓪᓕᕐᒥ) ᓇᓗᓇᐃᖅᓯᓯᒪᔪᑦ ᖃᓄᐃᓐᓂᖏᓐᓄᑦ ᐊᑐᖅᑕᐅᕙᒃᑐᓄᓪᓗ ᓂᒋᐊᓂ ᐅᒥᖕᒪᖕᓂᒃ. ᒪᓕᒃᖢᒋᑦ ᐃᓄᐃᑦ ᐃᓱᒪᒋᔭᖏᑦ, ᑕᒪᒃᑯᐊ ᐅᒥᖕᒪᑦ ᐃᖏᕐᕋᕙᒃᑐᑦ ᐅᖓᓯᒃᑐᒧᑦ ᐃᓂᒃᓴᒥᓂᒃ ᐱᐅᓂᖅᓴᒥᒃ ᕿᓂᖅᖢᑎᒃ, ᐊᓯᔾᔨᑲᑕᒃᓯᒪᔪᖅ ᓇᓂ ᑕᐃᒪᖓᓂ ᑭᐅᓂᐊᕐᓗᓂ ᖃᑉᓯᑲᓪᓚᖕᓂᒃ ᖃᓄᐃᓕᐅᕈᑕᐅᓯᒪᔪᓂᒃ. ᐊᖏᔪᑦ ᑰᖑᔪᑦ ᐊᒻᒪᓗ ᑕᓰᑦ ᐃᓂᒋᔭᐅᒐᔪᖏᑦᑐᑦ. ᐃᓄᐃᑦ ᐱᔪᒪᓂᖅᓴᐅᕙᒃᑐᑦ ᑐᒃᑐᓂᒃ ᐅᒥᖕᒪᖕᓂᐅᖓᓂ ᐊᒻᒪᓗ ᐅᒥᖕᒪᑦ ᑐᒃᑐᓂᒃ ᓴᓚᖃᕋᓱᖕᓂᖅᓴᐅᕙᒃᑐᑦ ᐃᓂᑖᕈᒪᓪᓗᑎᒃ. ᐃᓄᐃᑦ ᐃᓱᒫᓗᒃᑐᑦ ᓯᐊᒻᒪᒃᐸᓪᓕᐊᑎᓪᓗᒋᑦ ᐅᒥᖕᒪᐃᑦ ᐊᒃᑐᖅᓯᓂᖃᕐᒪᑕ ᑐᒃᑐᓂᒃ. ᓂᒋᐊᓂ ᑕᑯᔭᐅᓂᖅᓴᐅᖃᑦᑕᓕᖅᑎᓪᓗᒋᑦ ᐅᒥᖕᒪᑦ ᖃᓄᐃᖏᑦᑎᐊᖅᑐᑦ ᓯᐊᒻᒪᒃᐊᓪᓕᐊᓪᓗᑎᒃ ᓇᓂᓗᒃᑖᖅ. ᐱᖃᑕᐅᓪᓗᒍ ᐃᖃᓗᒃᑑᑦᑎᐊᑉ ᕿᑭᖅᑕᖓ, ᐃᓱᒪᒋᔭᐅᒐᔪᒃᑐᖅ ᐊᑕᐅᓯᕐᒦᓐᓂᖓᓄᑦ.  

ᐋᖅᑭᒋᐊᖅᑕᐅᓯᒪᔪᖅ ᑐᒃᓯᕋᐅᑎ ᐃᓗᓕᖃᖅᑐᖅ ᐅᒥᖕᒪᒍᑎᒃᓴᓂᒃ 0-ᓂᒃ - ᓲᕐᓗ, ᐱᑕᖅᑕᐃᓕᑎᑦᑎᓂᖅ ᐅᒥᖕᒪᖕᓂᒃ ᐃᓄᖕᓄᑦ - ᖃᒪᓂ’ᑐᐊᑉ ᑰᖓ (Thelon) ᐱᑕᖅᑕᐃᓕᕝᕕᖕᒧᑦ. ᓄᓇᕗᑦ ᒐᕙᒪᒃᑯᖏᑦᑕ ᑎᑎᕋᖅᑕᖓ ᑕᐃᔭᐅᔪᖅ ᖃᒪᓂ’ᑐᐊᑉ ᑰᖓ (Thelon) ᐆᒪᔪᓄᑦ ᐱᑕᖅᑕᐃᓕᕝᕕᒃ ᑐᓂᔭᐅᓚᐅᖅᑐᖅ ᑐᓐᖓᕕᒃᑯᓐᓄᑦ ᓄᑖᖅ ᐋᖅᑭᒋᐊᖅᑕᐅᓯᒪᔪᖅ ᑐᒃᓯᕋᐅᑎ ᑐᓂᐅᖅᑲᐅᑕᐅᓚᐅᖅᑎᓪᓗᒍ; ᑭᓯᐊᓂᓕ, ᓄᓇᕗᑦ ᒐᕙᒪᒃᑯᖏᑦ ᑐᓂᓯᓯᒪᖏᑦᑐᑦ ᐊᓯᖏᓐᓂᒃ ᑎᑎᕋᖅᓯᒪᔪᓂᒃ  ᑲᒪᒋᓚᐅᖅᑕᒥᓂᒃ ᐱᓕᕆᐊᖃᖅᑎᓪᓗᒋᑦ ᓇᓗᓇᐃᔭᐃᓂᕐᒧᑦ ᐱᑕᖅᑕᐃᓕᑎᑦᑎᓂᐅᓇᔭᖅᑐᓂᒃ ᐅᒥᖕᒪᖕᓄᑦ. ᑎᑎᕋᖅᓯᒪᔪᖅ ᑐᓐᖓᕕᒃᑯᓐᓄᑦ ᐱᔭᐅᔪᖅ ᐅᕝᕙᓘᓐᓃᑦ ᐊᓯᖓ ᓄᓇᕗᑦ ᒐᕙᒪᒃᑯᖏᓐᓄᑦ ᐋᖅᑭᒋᐊᖅᑕᐅᓯᒪᔪᖅ ᑐᒃᓯᕋᐅᑦ ᐅᖃᐅᓯᖃᖏᓚᑦ ᒫᓐᓇᐅᔪᖅ ᓴᐳᓐᓂᐊᕈᑕᐅᔪᓂᒃ ᐅᒥᖕᒪᖕᓄᑦ ᑕᐃᑲᓂ. ᑭᓯᐊᓂᓕ ᐅᖃᐅᓯᐅᓯᒪᔪᒧᑦ “ᓴᐳᓐᓂᐊᕐᓂᕐᒧᑦ ᓄᓇᒥ ᖃᓄᐃᓕᐅᕈᑕᐅᔪᓄᑦ” ᓯᕗᓪᓕᖅᐹᒥ ᑎᑎᕋᖅᓯᒪᔪᒥᒃ, ᓇᓕᐊᑐᐃᓐᓇᖅ ᐅᖃᐅᓯᖃᖏᑦᑐᖅ ᐊᓯᖏᓐᓄᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ ᐋᖅᑭᒋᐊᕈᑕᐅᓇᔭᖅᑐᓄᑦ ᐱᑕᖅᑕᐃᓕᑎᑦᑎᓂᕐᒧᑦ ᐅᒥᖕᒪᖕᓂᒃ ᑕᒫᓂ.
ᐅᖃᐅᓯᐅᓚᐅᖅᑐᑎᑐᑦ ᔭᓄᐊᕆ 29-ᒥ ᑎᑎᖅᑲᕐᒥ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᓄᓇᕗᑦ ᑐᓐᖓᕕᒃᑯᑦ ᓴᖅᑭᑎᑦᑎᓚᐅᖅᑐᑦ ᐱᔾᔪᑎᒋᑉᓗᒍ ᖃᑉᓯᐅᓇᔭᕐᓂᖏᓐᓄᑦ ᑭᒡᓕᖃᖅᑎᑦᑎᔾᔪᑏᑦ ᐊᖑᓇᓱᖕᓂᐊᕐᓗᓂ ᐅᒥᖕᒪᖕᓂᒃ ᑕᒡᕙᓂ ᐅᖓᓯᒃᓯᒋᐊᖅᑕᐅᓇᔭᕐᒪᑦ ᐃᓱᒪᒃᓴᖅᓯᐅᕈᑕᐅᓂᐊᕐᓗᓂ ᑲᑎᒪᔨᓄᑦ ᐸᕐᓇᐃᖅᑳᖅᑎᓪᓗᒋᑦ ᐃᓄᖕᓂᒃ ᑐᓴᖅᑎᑦᑎᔾᔪᑎᒃᓴᓂᒃ ᐱᔾᔪᑎᒋᑉᓗᒋᑦ ᐊᓯᖏᑦ ᐃᓄᐃᑦ ᐊᖑᓇᓱᒍᑎᒃᓴᖏᓐᓄᑦ ᑭᒡᓕᖃᖅᑎᑕᐅᔪᑦ ᐱᑕᖅᑕᐃᓕᕝᕕᖕᒥ.
ᑐᓐᖓᕕᒃᑯᑦ ᑐᒃᓯᕋᖅᑐᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᓕᐅᖁᑉᓗᒋᑦ ᒫᓐᓇᑲᐅᑎᒋ ᓇᒻᒪᒃᓴᕐᓂᐊᕐᒪᖔᕐᒦᒃ ᑕᒪᑐᒥᖓ ᓴᖅᑭᑎᑕᐅᓯᒪᔪᒥᒃ ᐊᒻᒪᓗ ᐅᖓᓯᒃᓯᒋᐊᖅᑎᑦᑎᓂᐊᕐᒪᖔᑕ ᐃᓱᒪᒃᓴᖅᓯᐅᕈᑎᒃᓴᓂᒃ MX19-ᒧᑦ ᑐᑭᓯᕋᐅᑕᐅᔪᒧᑦ, ᐊᒻᒪᓗ ᑐᓴᖅᑎᑦᑎᓗᑎᒃ ᐱᖃᑕᐅᔪᓄᑦ. 
ᓇᐃᓪᓕᒋᐊᖅᓯᒪᔪᒃᑯᑦ ᓇᒻᒪᖏᑦᑑᓯᒪᔪᑦ ᐅᒥᖕᒪᒍᑎᒃᓴᓄᑦ ᑐᒃᓯᕋᐅᑕᐅᔪᒃᑯᑦ
ᓄᓇᕗᑦ ᒐᕙᒪᒃᑯᖏᑦᑕ ᖃᐅᔨᓴᕈᑎᒋᓯᒪᔭᖓ ᐅᖃᖅᓯᒪᔫᔭᖅᑐᖅ ᐅᒥᖕᒪᒍᑎᒃᓴᐃᑦ ᐱᔭᐅᔭᕆᐊᖃᕐᒪᑕ ᓯᕗᓂᒃᓴᒧᑦ, ᓴᖅᑭᑎᑦᑎᒐᑎᒃ ᐱᔾᔪᑎᒥᒃ ᒪᓕᒐᔭᖅᑐᒥᒃ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᕐᒧᑦ. ᐊᑐᓕᖁᔭᐅᔪᖅ ᐅᒥᖕᒪᒍᑎᒃᓴᖅ ᑲᔪᓯᑎᑦᑎᑐᐃᓐᓇᕋᔭᖅᑐᖅ ᐊᑐᖅᑕᐅᔪᒥᒃ “ᑰᑕᑖᖅᑎᑦᑎᓂᐅᕙᒃᑐᒥᒃ” (ᑑᒫᓐᑦ 2006:9-11) ᓴᖅᑭᑎᑕᐅᓚᐅᖅᑐᖅ ᐅᒥᖕᒪᑦ ᐃᓱᒪᒃᓴᖅᓯᐅᕈᑕᐅᑎᓪᓗᒋᑦ ᓄᖑᑉᐸᓪᓕᐊᓂᕋᖅᑕᐅᑎᓪᓗᒋᑦ ᐊᒻᒪᓗ ᓇᓗᓇᐃᖅᓯᔭᕆᐊᖃᖅᑳᕋᑎᒃ ᑭᒡᓕᓕᐊᖑᔭᕆᐊᖃᕋᔭᖅᑐᓂᒃ ᐃᓄᐃᑦ ᐊᖑᓇᓱᖕᓂᕆᕙᒃᑕᖏᓐᓄᑦ ᐊᑖᒍᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ. ᐊᕕᒃᑐᐃᓂᖅ ᓄᓇᕗᒥ ᐅᒥᖕᒪᖕᓂᒃ ᒥᑭᓂᖅᓴᓄᑦ ᐊᒻᒪᓗ ᐱᑕᖃᕐᓂᖅᓴᐅᔪᒃᑯᑦ ᑕᒪᒃᑯᐊ ᐃᑲᔪᖅᑐᖅᑕᐅᓯᒪᒐᑎᒃ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᐅᕝᕙᓘᓐᓃᑦ ᖃᐅᔨᓴᕈᑕᐅᓯᒪᔪᒃᑯᑦ ᐃᑲᔪᖅᑑᑕᐅᔪᒃᑯᑦ - ᖃᑉᓯᑲᓪᓚᑦ ᒪᓕᒃᑐᑦ ᐊᐅᓚᑦᑎᔾᔪᑕᐅᓯᒪᔪᓂᒃ ᐃᓱᒪᒃᓴᖅᓯᐅᕈᑕᐅᓵᓚᐅᖅᑐᓄᑦ ᐅᒥᖕᒪᖃᕐᕕᐅᔪᓄᑦ - ᐅᖓᑖᒍᑦ ᑭᒡᒐᖅᑐᐃᔫᔭᖅᑐᑦ ᓄᓇᕗᒥ ᐅᒥᖕᒪᑦ ᐱᑐᐃᓐᓇᐅᓂᖏᓐᓄᑦ.    

ᐱᐊᓂᒃᓴᕙᓪᓕᐊᓂᕐᒧᑦ
1. 
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓴᖅᑭᑎᑦᑎᓇᔭᖏᒻᒪᑕ ᐅᒥᖕᒪᒍᑎᓂᒃ ᒫᓐᓇᐅᔪᖅ ᐱᔾᔪᑎᒋᑉᓗᒋᑦ ᓄᓇᕗᑦ ᑐᓐᖓᕕᒃᑯᑦ ᖃᐅᔨᓴᕈᑎᖏᓐᓂᒃ ᖃᐅᔨᔭᐅᓯᒪᔪᒃᑯᑦ ᓴᖅᑭᑎᑕᐅᓯᒪᔪᒃᑯᑦ. ᐱᓗᐊᖅᑐᒥ: 
a. ᐅᒥᖕᒪᒍᑎᒃᓴᑦ ᐱᔭᐅᔭᕆᐊᖃᖏᒥᐊᕐᒪᑕ ᓯᕗᓂᒃᓴᒥ ᒫᓐᓇᑲᐅᑎᒋ ᐸᐸᑐᑦᑎᐊᕐᓂᕐᒧᑦ  ᓄᓇᕗᒥ ᐅᒥᖕᒪᖕᓂᒃ. ᒪᓕᒐᓕᖅᑐᖅᓯᒪᖏᓐᓂᖅᓴᐅᔪᑦ ᖃᓄᖅᑑᕈᑎᒃᓴᑦ, ᓲᕐᓗ ᖃᐅᔨᓴᐃᓂᖅ ᐊᖑᓇᓱᒃᑕᐅᕙᒃᑐᓂᒃ ᐊᒻᒪᓗ ᖃᐅᔨᓴᐃᓂᖅ ᐅᒥᖕᒪᖕᓂᒃ ᓯᓚᐅᑉᓗ ᐊᓯᔾᔨᖅᐸᓪᓕᐊᓂᖓᓂᒃ, ᑕᒪᒃᑯᐊ ᑕᒡᕙ ᐊᑐᐃᓐᓇᐅᔪᑦ ᓇᓗᓇᐃᖅᓯᔾᔪᑏᑦ ᓴᐳᓐᓂᐊᕈᑕᐅᔭᕆᐊᓕᖕᓄᑦ.
b. ᐅᒥᖕᒪᖃᕐᕖᑦ MX/01-MX/19 ᓇᓗᓇᐃᖅᑕᐅᓯᒪᖏᑦᑐᑦ ᖃᓂᒌᒃᑑᑕᐅᓂᖏᓐᓄᑦ ᐃᓂᖃᕐᕕᐅᖃᑦᑕᖅᑐᓄᑦ.            
2. 
ᐊᐅᓚᑦᑎᑦᑎᐊᕐᓂᐊᕐᓗᓂ ᑕᒪᑐᒥᖓ ᐆᒪᔪᒥᒃ, ᐋᖅᑭᐅᒪᑦᑎᐊᖅᑐᒥᒃ ᓯᕗᓂᒃᓴᒧᓪᓗ ᖃᓄᐃᓕᐅᕈᑎᒃᓴᒥᒃ ᐱᑕᖃᕆᐊᓕᒃ. ᑕᒪᓐᓇ ᐱᐊᓂᒍᓐᓇᖅᑐᖅ ᐱᕙᓪᓕᐊᑎᑦᑎᓂᕐᒧᑦ ᐊᐅᓚᑦᑎᔾᔪᑎᒥᒃ ᐸᕐᓇᐅᒻᒥᒃ ᐱᓕᕆᖃᑎᖃᕐᓗᑎᒃ ᐊᒃᑐᖅᑕᐅᓯᒪᔪᓂᒃ ᓄᓇᓖᑦ ᐊᖑᓇᓱᒃᑎᖏᑦᑕ ᑲᑎᒪᔨᖏᓐᓂᒃ (ᓄᓇᓕᖕᓂ), ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᒃ, ᐊᒻᒪᓗ ᑐᓐᖓᕕᒃᑯᓐᓂᒃ. ᐊᑐᓕᖁᔭᐅᓯᒪᔪᑦ ᑭᒡᓕᖃᖅᑎᑦᑎᔪᒪᓂᕐᒧᑦ ᐃᓄᐃᑦ ᐊᖑᓇᓱᒍᑎᖏᓐᓂᒃ ᓴᖅᑭᓐᓇᔭᖅᑐᑦ ᑕᒡᕙᓐᖓᑦ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᒃ.                
3. 
ᐃᓱᒪᒃᓴᖅᓯᐅᕈᑎᖃᕐᓂᐊᕐᓗᓂ ᐱᑕᕈᑎᒃᓴᓂᒃ, ᐃᓄᐃᑦ ᑲᑎᒪᑎᑕᐅᒐᔭᕐᒪᑕ ᓄᓇᓕᖕᓂ ᐊᒃᑐᖅᑕᐅᓂᖃᕐᓂᐊᖅᑐᓂᒃ.                
B – ᐋᖅᑭᒋᐊᖅᑕᐅᓯᒪᔪᑦ ᑐᒃᓯᕋᐅᑕᐅᔪᑦ ᐊᒃᑐᐊᓂᓖᑦ ᑰᑕᖃᖏᔾᔪᑏᑦ - ᐅᒥᖕᒪᖕᓇᐅᑎᓪᓗᒍ
ᓄᓇᕗᑦ ᒐᕙᒪᒃᑯᑦ ᐅᖃᖅᓯᒪᔪᑦ ᑲᔪᓯᑎᑦᑎᔾᔮᖏᓐᓂᕐᒥᓄᑦ ᐊᐅᓚᑦᑎᓂᕐᒥᒃ ᐅᒥᖕᒪᖕᓂᒃ ᐊᒥᓱᖑᖅᑎᑦᐸᓪᓕᐊᔪᓐᓇᖁᑉᓗᒋᑦ ᐅᒥᖕᒪᑦ, ᑭᓯᐊᓂᓕ, ᐅᒃᑯᐊᕐᓯᒪᕝᕕᐅᓇᔭᖅᑐᖅ ᐱᕕᒃᓴᖃᖅᑎᑦᑎᖏᓐᓂᖅᓴᐅᓇᔭᕐᒪᑦ ᐃᓄᓂᒃ ᐊᖑᓇᓱᒍᓐᓇᕐᓂᕐᒧᑦ ᐅᒥᒪᓂᒃ ᐱᔭᐅᔪᓐᓇᖅᑐᓂᒃ. ᑕᒪᓐᓇ ᐃᑲᔪᖅᑐᖅᑕᐅᖏᑦᑐᖅ ᑐᓐᖓᕕᒃᑯᓐᓄᑦ.  
1. ᐅᒃᑯᐊᖅᓯᒪᓂᒃᓴᐃᑦ ᐅᒥᖕᒪᖕᓄᑦ ᐅᒥᖕᒪᒡᕕᐅᕙᒃᑐᓂᒃ (ᐃᐳᕆ 16 - ᓴᑉᑕᒻᐸᕆ 30, ᑕᒪᕐᒥᒃ ᑎᒃᑯᐊᖅᑕᐅᓯᒪᔪᑦ ᐅᒥᖕᒪᖃᕐᕖᑦ ᐱᖃᑕᐅᓇᒍ MX 12)
2. ᑭᒡᓕᓕᐊᖑᔪᒪᔪᖅ: ᐅᒥᖕᒪᒃᑕᐃᓕᔭᕆᐊᖃᕐᓂᖅ ᐱᖃᑕᐅᓇᒍ MX/12 ᐃᐳᕆ 16-ᒥ ᓴᑉᑕᒻᐸᕆ 30-ᒧᑦ.  

3. ᑐᒃᓯᕋᐅᑕᐅᔪᖅ ᐋᖅᑭᒋᐊᖅᓯᔾᔪᑎᒃᓴᖅ: 
ᐊᐅᓚᑦᑎᓂᖅ - 5.3.3 ᒨᓐᓂᖅ  
4. ᐱᔾᔪᑕᐅᔪᖅ: 
ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦᑕ ᐆᒪᔪᓂᒃ ᖃᐅᔨᓴᖅᑎᖏᑦ ᖃᐅᔨᒋᐊᕈᑎᖃᖅᖢᑎᒃ ᑎᑎᕋᖅᓯᒪᔪᓂᒃ ᐊᒻᒪᓗ ᐊᓯᖏᓐᓂᒃ ᐅᑭᐅᖅᑕᖅᑐᒥ ᖃᐅᔨᓴᖅᑎᓂᒃ ᐅᒃᐱᕈᓱᒃᑐᑦ ᐊᑐᓕᖅᑎᕆᓂᕐᒧᑦ ᐅᒥᖕᒪᒡᕕᐅᖃᑦᑕᕋᔭᖅᑐᓂᒃ ᐅᐃᒪᓵᕆᖁᔭᐅᓇᒋᑦ  ᐅᒥᖕᒪᑦ ᐊᐅᔭᒃᑯᑦ ᐱᐅᔫᔪᖅ ᓴᐳᓐᓂᐊᕋᓱᐊᕐᓂᕐᒧᑦ ᖃᓄᐃᓕᐅᕈᑕᐅᓇᓱᒃᑐᒧᑦ ᐃᓚᓯᕙᓪᓕᐊᓇᔭᕐᒪᑦ ᐊᐅᓇᓱᒍᑕᐅᔪᓐᓇᕋᔭᖅᑐᓂᒃ  ᐸᐸᑐᕐᓗᑎᒃ ᖃᓄᐃᖏᑦᑐᓂᒃ ᐆᒪᔪᓂᒃ ᐊᒻᒪᓗ, ᑕᒡᕙᓐᖓᑦ, ᐊᑐᓕᖁᔨᔪᒍᑦ ᐅᒥᖕᒪᒐᓱᖃᑦᑕᖁᑉᓗᒋᑦ ᐊᒃᑐᐸᕆ 01-ᒥ ᐃᐳᕆ 15-ᒧᑦ ᑕᒪᐃᓐᓄᑦ ᓄᓇᕗᒥ ᐅᒥᖕᒪᖃᕐᕕᖕᓂᒃ ᐱᖃᑕᐅᓇᒍ Victoria Island (MX/12) ᐊᖑᓇᓱᒍᓐᓇᖏᓐᓂᕐᒧᑦ ᑕᒪᐃᓐᓂᒃ ᐱᔭᐅᔪᓐᓇᖅᑐᓂᒃ ᑕᐃᑲᓂ. (ᓄᓇᕗᑦ ᒐᕙᒪᒃᑯᖏᑦ ᓄᕙᒻᐸᕆ 06 ᐅᒥᖕᒪᒍᑎᒃᓴᓄᑦ ᐅᓂᒃᑳᓕᐊᖓ: 3.1.6)
(ᓯᕗᓂᐊᒍᑦ ᓄᓇᕗᑦ ᒐᕙᒪᒃᑯᖏᑦᑕ ᓴᖅᑭᑎᓯᒪᔭᖓ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᓄᓇᒥ ᐅᒃᑯᐊᖅᓯᓯᒪᖃᑦᑕᖁᑉᓗᒋᑦ ᐊᒻᒪᓗ ᐅᖅᓱᖅᑑᕐᒥᐅᑦ ᕿᑭᖅᑕᖓ ᑭᓯᒥ, ᐆᒥᖓ ᐃᑲᔪᖅᑑᑎᖃᓚᐅᖅᑐᑦ: “ᐊᖓᔪᖅᑳᒡᒍᑏᑦ ᑎᓕᔭᐅᓯᒪᔪᑦ ᐃᓚᓯᒋᐊᖁᔭᐅᓪᓗᑎᒃ ᖃᑉᓯᐅᓂᖏᓐᓂᒃ ᐊᒻᒪᓗ ᓴᐳᓐᓂᐊᖁᑉᓗᒋᑦ ᓯᐊᒻᒪᒃᐸᓪᓕᐊᓂᐅᓇᔭᖅᑐᓂᒃ” (ᓄᓇᕗᑦ ᒐᕙᒪᒃᑯᖏᑦ ᑎᓴᒻᐸᕆ 2005 ᐅᒥᖕᒪᒍᑎᒃᓴᓄᑦ ᐅᓂᒃᑲᓕᐊᖅ, ᒪᒃᐱᒐᖅ 25.) 
5.  ᐃᑲᔪᖅᑑᑎᑦ ᓇᓗᓇᐃᔭᖅᑕᐅᓯᒪᔪᑦ: 
ᐊᐅᔭᒃᑯᑦ, ᐅᒥᒪᑦ ᖃᑉᓰᓐᓇᐅᓪᓗᑎᒃ ᑲᑎᓐᖓᓕᖅᑕᕐᒪᑕ, ᐱᓗᐊᖅᑐᒥ, ᐊᑕᐅᓯᕐᒧᑦ ᐊᖑᓴᓪᓗᕐᒧᑦ (ᐆᒃᑑᑎᒋᓗᒍ: ᐊᑕᐅᓯᖅ ᐊᖑᓴᓪᓗᖅ ᐊᒻᒪᓗ ᖃᑉᓯᑲᓪᓚᑦ ᐊᕐᓇᓪᓗᑦ ᐱᐊᕋᖏᓪᓗ). (ᐸᓐᕕᐅᑦ 1974, ᑎᓄ 1965). ᐅᒃᐱᕈᓱᒃᑐᒍᑦ ᐅᓗᕆᐊᓇᖅᑐᖃᕐᒪᑦ ᓄᖑᑎᖅᐸᑕ ᐅᒥᖕᒪᑦ ᐊᖑᓴᓪᓗᑦ ᒫᓐᓇᐅᔪᖅ ᐊᕐᓇᓪᓗᐃᑦ ᐱᐊᕋᖏᓪᓗ ᖃᓄᐃᓐᓇᔭᕐᓂᖏᑦ ᓇᓗᓇᕐᒪᑕ, ᑭᓯᐊᓂ ᐅᐃᒪᔮᖅᑕᐅᓂᖅᓴᐅᓇᔭᖅᑐᒃᓴᐅᔪᑦ, ᐊᖑᓴᓪᓗᐃᑦ ᓯᕗᓕᖅᑎᐅᓂᕋᖅᑕᐅᓂᖅᓴᐅᖃᑦᑕᖅᑎᓪᓗᒋᑦ ᓴᐳᓐᓂᐊᕐᓂᕐᒧᑦ (ᐅᖅᑯᕼᐅᕐᑦ 1982). ᑕᐃᒪᐃᒻᒪᑦ, ᐊᖑᓴᓪᓗᐃᑦ ᐃᓱᒪᒋᔭᐅᔪᑦ ᐱᒻᒪᕆᐅᓂᕋᖅᑕᐅᓪᓗᑎᒃ ᓯᕗᓕᖅᑎᐅᓂᕐᒧᑦ ᐊᕐᓇᓪᓗᕐᓂᒃ ᓱᕈᓯᕐᒥᓂᒡᓗ ᐸᒡᕕᓵᖅᑕᐅᖁᓇᒋᑦ ᓂᕆᔭᐅᖁᓇᒋᑦ ᐊᐅᔭᒃᑯᑦ. ᐊᐅᔭᒃᑯᑦ ᐅᑭᐊᒃᓵᒃᑯᓪᓗ ᐱᒻᒪᕆᐅᔪᖅ ᐅᒥᖕᒪᖕᓄᑦ ᓂᕆᑦᑎᐊᕈᓐᓇᖁᑉᓗᒋᑦ (ᑎᑎᔅᑯ 1993): ᓇᓗᓇᐃᖅᑕᐅᓯᒪᔪᖅ ᓯᖓᐃᔪᓐᓇᕐᓂᖏᑦ ᐊᒻᒪᓗ ᑲᔪᓯᑎᑦᑎᑦᑎᐊᕐᓂᖅ ᐊᒻᒪᓗ ᑲᔪᓯᑎᑦᑎᑦᑎᐊᕐᓂᖅ ᐊᒃᓱᕉᑎᒥᓂᒃ ᐱᔾᔪᑎᓕᒃ ᖁᐃᒃᑎᓯᒪᕙᖕᓂᖏᓐᓄᑦ, ᐊᒻᒪᓗ ᖁᐃᒃᑎᓐᓂᖅᓴᐅᕙᒃᖢᑎᒃ ᐊᐅᔭᒃᑯᑦ ᐅᑭᐊᒃᓵᖑᓕᕌᖓᓪᓘᓐᓃᑦ (ᐊᑕᓱᔅᑭ, 1997). ᐅᑭᐊᒃᓵᒃᑯᑦ, ᐃᖅᓯᓇᕐᓂᖏᑦ ᓄᖑᑉᐸᒃᑐᑦ ᐊᒻᒪᓗ ᐅᒥᖕᒪᑦ ᐋᖅᑭᒃᐸᒃᖢᑎᒃ, ᐊᖑᓴᓪᓗᑦ ᐊᕐᓇᓪᓗᓪᓗ ᑲᑎᖦᖢᑎᒃ (ᐸᓐᕕᐅᑦ 1974), ᑕᐃᒪᓐᓇ ᐊᓯᐅᕙᓪᓕᐊᓂᖏᑦ ᐊᖑᓴᓪᓗᑦ ᐊᒃᑐᖅᓯᓂᖃᖏᓐᓂᖅᓴᐅᕙᒃᑐᑦ ᐃᖕᒥᓂᒃ ᐅᒋᐊᕋᓱᐊᖅᑐᓂᒃ ᐅᕝᕙᓘᓐᓃᑦ ᐃᖅᓯᓇᖅᑐᓂᒃ. (ᓄᓇᕗᑦ ᒐᕙᒪᒃᑯᖏᑦ ᓄᕙᒻᐸᕆ 06 ᐅᒥᖕᒪᒍᑎᒃᓴᓄᑦ ᐅᓂᒃᑳᓕᐊᖅ: 3.1.6) 
ᐊᓯᖏᑦ ᐊᒃᑐᐊᓂᓖᑦ ᑐᑭᓯᒋᐊᕈᑎᒃᓴᑦ ᓴᖅᑭᑎᑕᐅᓯᒪᔪᑦ:        
(ᐱᔾᔪᑎᒋᑉᓗᒍ ᐅᒥᖕᒪᒐᓱᖕᓂᐅᕙᒃᑐᖅ), “ᐊᑕᐅᓯᖅ ᑲᑎᒪᔭᖅᑐᖅᓯᒪᔪᖅ ᐅᖃᐅᓚᐅᖅᑐᖅ ᐅᒥᖕᒪᒐᓱᖕᓂᐅᕙᒃᑐᖅ ᐅᒃᑯᐃᖔᖃᑦᑕᕋᔭᕐᒪᑦ ᐅᑭᐅᓗᒃᑖᖅ.” (ᓄᓇᕗᑦ ᒐᕙᒪᒃᑯᖏᑦ 2005 ᐅᖃᖃᑎᒌᖕᓂᕐᒧᑦ ᐅᓂᒃᑳᓕᐊᖓ, ᐃᓱᒫᓘᑕᐅᔪᖅ #12)
(ᐱᔾᔪᑎᒋᑉᓗᒋᑦ ᐅᒥᖕᒪᑦ ᐊᐅᓚᑕᐅᓂᖏᓐᓄᑦ ᖃᓄᐃᓕᐅᕈᑕᐅᔪᒪᔪᓄᑦ), “ᑕᒪᕐᒥᓗᒃᑖᖅᑲᔭᑦ ᑭᕙᓪᓕᕐᒥᐅᑦ ᑲᑎᒪᔭᖅᑐᖅᑐᑦ ᐃᑲᔪᖅᑐᐃᓚᐅᖏᑦᑐᑦ ᐅᒥᖕᒪᖕᓄᑦ ᐊᐅᓚᑦᑎᔾᔪᑕᐅᓕᕈᒪᔪᓂᒃ ᐊᖑᓇᓱᖃᑦᑕᖁᑉᓗᒋᑦ ᑭᓯᒥ ᓄᓇᒥ ᐃᑲᔪᖅᑐᐃᔪᓐᓇᖁᑉᓗᒋᑦ ᐅᒥᖕᒪᖃᕐᕖᑦ ᓯᐊᒻᒪᒃᐸᓪᓕᐊᓇᔭᕐᓂᖏᓐᓄᑦ.” (ᓄᓇᕗᑦ ᒐᕙᒪᒃᑯᖏᑦ 2005 ᐅᖃᖃᑎᒌᖕᓂᕐᒧᑦ ᐅᓂᒃᑳᓕᐊᖅ, ᐃᓱᒫᓘᑕᐅᔪᖅ #8)
(ᐱᔾᔪᑎᒋᑉᓗᒍ ᓄᓇᕗ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦᑕ 2005-ᒥ ᐅᖃᖃᑎᒌᒃᑎᑦᑎᒍᑎᖓ), “ᐊᑐᓕᖁᔭᐅᓯᒪᔪᖅ ᑰᑕᖃᖅᑎᑦᑎᔪᒪᖏᓐᓂᕐᒧᑦ ᕿᒥᕐᕈᔭᐅᓯᒪᖏᑦᑐᖅ. ᐱᕕᒃᓴᖃᖏᓗᐊᓚᐅᕋᑦᑕ ᑕᒪᐅᓇᑐᐃᓐᓇᖅ ᑐᓴᖅᑎᑦᑎᓂᖃᖅᑎᓪᓗᑕ ᕿᒥᕐᕈᓂᐊᕐᓗᒋᑦ ᑰᑕᖃᖏᓐᓂᐅᔪᑦ. 
……

ᑰᑕᖃᖅᑎᑦᑎᔪᒪᖏᓐᓂᕐᒧᑦ ᐊᑐᓕᖁᔭᐅᔪᖅ (ᐅᒥᖕᒪᑦ ᐊᐅᓚᑦᑎᔾᔪᑎᖏᓐᓄᑦ ᒪᓕᒐᑦ, ᐃᓚᖓ 2(1) 
ᑰᑕᖃᖅᑎᑦᑎᔪᒪᖏᓐᓄᕐᒧᑦ ᐊᑐᓕᖁᔭᐅᔪᖅ (ᐅᒃᑯᐃᖔᕐᕕᐅᓇᔭᖅᑐᓄᑦ ᑎᓕᓯᔾᔪᑎ, ᐃᓚᖓ 1) 
ᑐᓐᖓᕕᒃᑯᑦ ᓴᖅᑭᑎᓯᒪᔭᖓ ᐅᖃᐅᓯᒃᓴᖓ ᐃᓱᒫᓘᑎᖃᖅᖢᑎᒃ ᐅᒥᖕᒪᖕᓂᐅᓇᔭᖅᑐᓂᒃ ᐅᑭᐅᑉ ᐃᓗᐊᓂ
ᖁᑦᑎᒃᑐᒥ ᐅᒥᖕᒪᐃᑦ             
ᒐᕙᒪᒃᑯᑦ ᐊᑐᓕᖁᔨᔪᑦ ᖁᑦᑎᒃᑐᒥ ᐅᒥᖕᒪᖃᕐᕕᐅᕙᒃᑐᑦ ᐊᖑᓇᓱᒃᑕᐅᔾᔪᑎᒃᓴᓄᐃᓐᓇᐅᖁᑉᓗᒋᑦ ᐊᒃᑐᐸᕆ 1-ᒥ ᐃᐳᕆ 15-ᒧᑦ. ᐃᓱᒫᓘᑕᐅᔪᓂᒃ ᓴᖅᑭᑦᑐᖃᖃᑦᑕᖅᓯᒪᖕᒪᑦ ᐃᓄᖕᓄᑦ ᑕᒪᓐᓇ ᑭᒡᓕᖃᕐᕕᐅᔪᖅ ᐱᔾᔪᑎᒋᑉᓗᒍ ᐊᒻᒪᓗ ᐅᑯᐊ ᑕᒡᕙ ᐃᓚᐃᓐᓇᖏᑦ ᐃᓱᒫᓘᑕᐅᓚᐅᖅᑐᑦ:
1. MX01-ᒥ MX09-ᒧᑦ ᓯᕿᓂᖃᕈᓐᓇᖏᒻᒪᑦ ᐊᒃᑐᐸᕆᐅᑉ ᕿᑎᐊᓂ ᕕᑉᔪᐊᕆᐅᑉ ᕿᑎᐊᓄᑦ, ᐅᕝᕙᓘᓐᓃᑦ ᐃᒻᒪᖄ ᑕᓪᓕᒪᓂᒃ ᑕᖅᑭᓂᒃ ᐅᕝᕙᓘᓐᓃᑦ 70%-ᒥᒃ ᐅᒥᖕᒪᒃᓯᐅᕐᓇᐅᔪᒥ (ᐱᔪᓐᓇᕈᑎᒃ) ᐊᑦᑎᒃᑐᒃᑯᑦ/ᐱᑕᖃᖏᑦᑐᒃᑯᓪᓘᓐᓃᑦ ᐱᑕᖃᕋᔭᖅᖢᓂ ᖃᐅᔨᒪᔪᒥᒃ. ᐊᑕᐅᓯᖅ ᐃᓐᓇᑐᖃᖅ ᑐᓴᖅᑕᐅᓚᐅᖅᑐᖅ ᑕᐃᒪᓐᓇ ᐅᖃᖅᑎᓪᓗᒍ, “ᓱᖕᒪᑦ ᒐᕙᒪᒃᑯᑦ ᐊᖑᓇᓱᖁᔨᕙᑦ ᑖᖅᑐᐊᓗᖕᒥ?”
2. ᓯᑯᑦ ᐊᐅᓚᓂᖏᑦ ᐃᖏᕐᕋᔭᒍᓐᓇᐃᓪᓕᓐᓇᖅᑐᑦ ᖁᑦᑎᒃᑑᑉ ᕿᑭᖅᑕᖏᑦᑕ ᐊᑯᓐᓂᖏᓐᓂᒃ ᐊᒻᒪᓗ ᓄᓇᓕᖕᓂ ᐊᒃᑐᐸᕆᐅᑉ ᐱᒋᐊᕐᓂᖓᓂ ᔭᓄᐊᕆᒧᑦ ᐅᕝᕙᓘᓐᓃᑦ ᒫᑦᓯᒧᑦ (ᒪᓕᒃᖢᒋᑦ ᓇᐅᒃᑰᕐᕕᖏᑦ). ᑕᒪᓐᓇ ᓯᑕᒪᓂᒃ ᐊᕐᕕᓂᓕᖕᓄᑦ ᑕᖅᑭᓄᑦ (ᐅᕝᕙᓘᓐᓃᑦ 60%-ᒥᒃ 85%-ᒧᑦ ᐅᑭᐅᑉ ᐃᓗᐊᓂ) ᐊᑐᕈᓐᓇᕐᓂᖅ ᑭᒡᓕᖃᖅᑎᑦᑎᓯᒪᑎᓪᓗᒍ ᐊᑐᕈᓐᓇᖏᑎᓪᓗᒍᓘᓐᓃᑦ. 
3. ᐅᓇ ᑐᑭᖃᖅᑐᖅ ᓯᓚᐅᑉ ᓂᒡᓕᓇᕐᓂᖓᓄᑦ ᕕᑉᔪᐊᕆᒥ ᐃᐳᕆᐅᑉ ᕿᑎᐊᓄᑦ -30-ᒥ -40-ᒧᑦ ᑕᐃᒪᐃᖃᑦᑕᖅᓯᒪᖕᒪᑕ. ᐅᑭᐅᒥᓗ ᑕᒡᕙᓂ ᐱᖅᓯᕋᔪᖕᓂᖅᓴᐅᓪᓗᓂ ᖁᑦᑎᒃᑑᑉ ᕿᑭᖅᑕᖏᓐᓂᒃ. 
ᐃᓱᒪᒃᓴᖅᓯᐅᕈᑎᒋᓂᐊᕐᓗᒋᑦ ᐅᒥᖕᒪᒐᓱᖕᓂᐅᕙᒃᑐᑦ MX08-ᒥ, ᐅᒥᖕᒪᒍᑎᒃᓴᓄᑦ ᑐᒃᓯᕋᐅᑕᐅᓯᒪᔪᖅ ᐊᑐᓕᖁᔭᐅᓯᒪᔪᖅ 117-ᒦᖦᖢᓂ, ᑰᒐᓇᔫᑉ ᓄᓇᖓᓂ  ᐅᐸᒃᑕᐅᕙᒃᑐᖅ ᖃᐅᓱᐃᑦᑐᕐᒥᐅᓄᑦ ᐊᖑᓇᓱᒃᑏᑦ ᑲᑎᒪᔨᖏᓐᓄᑦ. ᓯᑯ Lancaster Sound-ᒥ (ᐃᒪᖅ ᐊᑯᓐᓂᖓᓃᑦᑐᖅ ᖃᐅᓱᐃᑦᑑᑉ ᐊᒻᒪᓗ ᑰᒐᓇᔫᑉ ᓄᓇᖓᓂ) ᑲᑎᑉᐸᖕᒪᑦ ᒫᑦᓯᒥ ᐊᖑᓇᓱᒃᑏᑦ ᐃᑳᖁᓐᓇᖅᓯᖁᑉᓗᒋᑦ. ᐅᒃᑯᐃᖔᕐᕕᐅᖁᔭᐅᓇᔭᖅᑐᑦ ᐱᕕᒃᓴᖃᖅᑎᑦᑎᓇᔭᖅᑐᑦ ᐊᖑᓇᓱᒃᑎᓄᑦ 30-ᓂᒃ ᐅᑉᓗᓂᒃ ᐊᖑᓇᓱᒍᓐᓇᕐᓂᕐᒧᑦ ᐅᒥᖕᒪᖕᓂᒃ. ᐅᒥᖕᒪᒐᔭᖅᑐᑦ ᑐᒃᓯᕋᐅᑕᐅᔪᒧᑦ ᑎᑭᓐᓇᔭᖏᑦᑐᒃᓴᐅᔪᑦ, ᐃᓱᒪᒃᓴᖅᓯᐅᕈᑕᐅᓂᐊᖅᐊᑦ ᑕᓪᓕᒪᓄᑦ ᐅᑭᐅᓄᑦ ᐱᑕᖅᑕᐅᒐᔪᒃᑐᓂᒃ ᐅᒥᖕᒪᖕᓂᒃ. ᐊᑭᓖᓪᓗᑎᒃ ᐊᖑᓇᓱᒋᐊᖅᐸᒃᑐᑦ ᐱᕕᒃᓴᖃᖅᑎᑕᐅᕙᒃᑐᑦ  ᐅᒥᖕᒪᖕᓄᑦ ᖃᑉᓰᓐᓇᕈᕆᐊᖅᑕᐅᒋᓪᓗᑎᒃ ᓯᓚ ᓂᒡᓕᓇᓗᐊᖃᑦᑕᖅᑎᓪᓗᒍ ᐃᐳᕆᒥ, ᑭᓯᐊᓂ ᐅᑉᓗᑦ ᑕᑭᓂᖅᓴᐅᓪᓗᑎᒃ ᒫᑦᓯᐅᖓᓂ ᓯᓚ ᓂᒡᓕᓇᓪᓚᕆᒃᑎᓪᓗᒍ ᐊᒻᒪᓗ ᐱᖅᓯᕋᔪᖕᓂᖅᓴᐅᓪᓗᓂ ᐊᒻᒪᓗ ᐱᔫᒥᒍᓱᖏᓐᓂᖅᓴᐅᔪᑦ ᐊᑭᓖᓗᑎᒃ ᐅᒥᖕᒪᒐᔭᖅᑐᑦ. ᖃᐅᓱᐃᑦᑐᕐᒥᐅᑦ ᓄᓇᖓᑕ ᐊᖑᓇᓱᖕᓂᕐᒧᑦ ᑲᑎᒪᔨᖏᑦᑕ ᐃᒃᓯᕙᐅᑕᖓ ᐅᖃᖅᓯᒪᔪᖅ ᐅᖃᖃᑎᒋᔭᐅᓪᓗᓂ ᑐᓐᖓᑯᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᒫᓐᓇᐅᔪᖅ ᖃᑉᓯᐅᓂᖏᑦ ᐅᒥᖕᒪᑦ ᑰᒐᓇᔫᑉ ᓄᓇᖓᓂ ᐃᓱᒫᓘᑕᐅᖕᒪᑦ ᑐᒃᑐᕋᓛᑦ ᓴᖅᑭᑉᐸᓪᓕᐊᓇᔭᕐᒪᖔᑕᓕ ᑕᐃᑲᓂ. ᐊᖑᓇᓱᒃᑏᑦ ᑲᑎᒪᔨᖏᑦ ᐊᑐᕈᓐᓇᕈᒪᔪᑦ ᐊᖑᓇᓱᒍᓐᓇᕈᒪᔪᑦ ᐅᒥᖕᒪᓂᒃ ᑕᒡᕙᓂ ᑭᓯᐊᓂ ᒫᓐᓇᐅᔪᖅ ᑭᒡᓕᓕᐊᖑᔪᒪᔪᖅ ᑕᐃᑲᓂ ᐅᑭᐅᑉ ᐃᓚᖓᓂ ᐊᔪᕐᓇᕐᓂᐊᖅᖢᓂ. ᓄᓇᕗᑦ ᒐᕙᒪᒃᑯᖏᑦᑕ ᐃᓱᒪᒋᓯᒪᔭᖓ (“ᐃᓚᐅᖃᑕᐅᖁᓇᒋᑦ ᐅᒥᖕᒪᖃᕐᕖᑦ ᑎᑭᓐᓂᐅᔭᖏᑦᑐᑦ ᐋᖅᑭᒃᓱᖅᓯᒪᕝᕕᐅᓂᖏᓐᓄᑦ ᓈᓴᐅᑎᑎᒍᑦ ᐅᒥᖕᒪᒍᑎᓄᑦ … ᐆᒃᑑᑎᒋᓗᒍ ᐃᖃᓗᒃᑑᑦᑎᐊᑉ ᕿᑭᑦᑕᖓ”: ᓄᓇᕗᑦ ᒐᕙᒪᒃᑯᖏᑦ ᓄᕙᒻᐸᕆ 06) ᐅᒥᖕᒪᒍᑎᖃᖏᑦᑐᓄᑦ ᐅᕝᕙᓘᓐᓃᑦ ᐅᑭᐅᑉ ᐃᓗᐊᓂ ᐊᖅᑭᒃᓯᓯᒪᕝᕕᐅᕙᖏᑦᑐᓄᑦ ᑭᒡᓕᖃᖅᑎᑦᑎᓂᕐᒧᑦ MX12-ᒥ ᑐᕌᖓᓇᔭᕐᒥᔪᖅ MX08-ᒧᑦ. 
ᐊᖑᓇᓱᖕᓂᖅ ᐅᒥᖕᒪᖕᓂᒃ ᐊᓯᔾᔨᖅᓯᒪᕈᓘᔭᖅᑐᖅ ᐅᑭᐅᓂᒃ ᐊᕙᑎᓂᒃ ᖄᖏᖅᓯᒪᔪᓂᒃ (ᐊᐅᓚᑕᐅᓂᖃᖅᑎᓪᓗᒋᑦ ᐃᓚᕙᓪᓕᐊᔪᓐᓇᖁᑉᓗᒋᑦ) ᐅᑉᓗᓂᒃ ᐅᒃᑯᐃᖅᑕᐅᕝᕕᐅᓇᔭᖅᑐᓂᒃ ᐊᒐᓯ 15-ᒥ ᐊᒻᒪᓗ ᐅᒃᑯᐊᕐᕕᒃᓴᖏᑦ ᐅᑉᓗᑦ ᒪᐃ 31-ᒥ ᑕᒪᐃᓂᖅᑲᔭᖅ ᐊᐅᓚᑦᑎᕕᐅᔪᓂᒃ ᓄᓇᕗᒥ. ᖃᐅᓱᐃᑦᑑᑉ ᐊᖑᓇᓱᒃᑎᒃᑯᑦ ᑲᑎᒪᔨᖏᑦ ᐃᓚᓯᒋᐊᕐᕕᐅᓯᒪᔪᑦ ᐅᒥᖕᒪᖕᓂᕐᒧᑦ ᐱᕕᒃᓴᕆᔭᖏᓐᓂᒃ ᑐᓂᔭᐅᓯᒪᓪᓗᑎᒃ ᐱᔪᓐᓇᐅᑎᒥᒃ ᐆᒪᔪᓕᕆᓂᕐᒧᑦ, ᑐᒃᓯᕋᐅᑎᒋᓯᒪᔭᖓᓄᑦ ᓇᓕᐊᖕᓄᒥᐊᖅ. ᒐᕙᒪᒃᑯᑦ ᐅᖃᐅᓯᒃᓴᖏᑦ ᓇᓗᓇᐃᖅᓯᓯᒪᔪᑦ ᑭᒡᓕᖃᖅᑎᑦᑎᔪᒪᓂᕐᒧᑦ ᐊᖑᓇᓱᒍᑎᓂᒃ ᐅᒥᖕᒪᖕᓄᑦ ᑐᓐᖓᕕᖃᖅᖢᑎᒃ ᐸᒡᕕᓵᕆᑦᑕᐃᓕᓂᕐᒧᑦ ᐱᐊᕋᖏᓄᑦ ᐊᒻᒪᓗ ᐊᕐᓇᓪᓗᕐᓄᑦ ᐃᕐᓂᐅᖅᑎᓗᒋᑦ ᐊᒻᒪᓗ ᐃᕐᓂᐅᕐᓂᐊᕐᓂᖏᓐᓄᑦ ᐊᒻᒪᓗ ᐊᓯᐅᔨᓂᖅ ᐊᖑᓴᓪᓗᕐᓂᒃ ᐊᐅᔭᒃᑯᑦ ᓴᖅᑭᔮᒃᑲᓐᓂᓕᖃᑦᑕᖅᑎᓪᓗᒋᑦ ᐊᕐᓇᓪᓗᐃᑦ ᐱᐊᕋᖏᓪᓗ ᐅᒋᐊᖅᑕᐅᓇᔭᕐᓂᖏᓐᓄᑦ. ᐃᑲᔫᑕᐅᓇᔭᖅᑐᖅ ᐱᒻᒪᕆᐊᓘᓪᓗᓂᓗ ᑕᒪᒃᑯᐊ ᐅᒃᐱᕆᔭᐅᔪᑦ ᓇᓗᓇᐃᖅᑕᐅᔪᓐᓇᖅᐸᑕ ᓇᓗᓇᐃᖅᑕᐃᑦᑎᐊᕐᓗᑎᒃ ᐅᖃᐅᓯᐅᓯᒪᔪᑦ. ᐃᓄᐃᑦ ᐊᖑᓇᓱᒃᑎᖏᑦ ᐅᖃᖃᑦᑕᖅᓯᒪᔪᑦ ᖃᐅᔨᒪᓂᕐᒥᓄᑦ ᐃᒃᐱᒍᓱᑦᑎᐊᕆᐊᖃᕐᓂᕐᒧᑦ ᐃᕐᓂᐅᖅᑐᓂᒃ ᐊᒻᒪᓗ ᐅᐃᒪᓵᖁᔭᐅᓇᒋᑦ ᑕᐃᑲᓂ ᖃᐅᔨᓴᖅᑕᐅᓗᑎᒃ ᐅᒥᖕᒪᑦ ᐅᖓᓯᒃᑐᒥ ᐊᖑᓇᓱᒃᑕᐅᖅᑳᕋᑎᒃ ᐊᕐᓇᓪᓗᐃᑦ ᐱᐊᕋᓖᑦ ᐱᔭᐅᖁᓇᒋᑦ ᐊᖑᓇᓱᒃᑎᓄᑦ.
ᐊᖑᓇᓱᖕᓂᖅ ᐅᒥᖕᒪᖕᓂᒃ ᖁᑦᑎᒃᑐᒥ ᐊᐅᔭᒃᑯᑦ ᑐᕌᖓᔪᖅ ᑭᓯᒥ ᐊᒐᓯᒥ, ᓯᑯᕙᓪᓕᐊᔪᖅ ᐱᔾᔪᑎᒋᑉᓗᒍ ᐊᒻᒪᓗ ᐃᖏᕐᕋᔪᓐᓇᕐᓂᖅ ᓄᓇᓕᖕᒥ ᐅᒥᖕᒪᓕᖕᓄᑦ. ᐊᒐᓯᒥ ᐅᒥᖕᒪᑦ ᑎᐱᖃᓕᖃᑦᑕᕐᒪᑕ , ᐊᒻᒪᓗ ᐊᑕᐅᓯᐅᒐᔪᒃᖢᓂ ᐊᖑᓴᓪᓗᖅ ᑲᑎᓐᖓᔪᓂᒃ. ᑕᐃᒪᕈᓘᔭᐃᓪᓗ ᐊᖑᓴᓪᓗᑦ ᓅᑲᑕᖃᑦᑕᖅᑐᑦ ᐊᑕᐅᓯᕐᒥ ᑲᑎᓐᖓᔪᓂᒃ ᐊᓯᖏᓐᓄᑦ ᓵᓚᖃᕋᓱᒃᖢᑎᒃ ᐃᖅᓯᓇᖅᑐᓂᒃ ᐊᖑᓴᓪᓗᕐᓂᒃ. ᐊᖑᓴᓪᓗᖅ ᐃᖅᓯᓇᖅᑐᖅ ᐅᒥᖕᒪᒃᑕᐅᒃᐸᑦ, ᒫᓐᓇᑲᐅᑎᒋ ᐃᓇᖏᖅᑕᐅᕙᒃᑐᖅ, ᑲᑎᓐᖓᔪᓪᓗ ᐊᖑᓴᓪᓗᖄᓂᒃᑐᑦ ᐱᑖᒃᑲᓐᓂᖃᑦᑕᕋᑎᒃ.
ᓇᐃᓪᓕᒋᐊᖅᓯᒪᔪᒃᑯᑦ, ᐋᖅᑭᒋᐊᖅᑕᐅᓯᒪᔪᑦ ᐊᑐᓕᖁᔭᐅᔪᑦ ᑰᑕᖃᖏᑦᑐᓄᑦ ᐅᒥᖕᒪᒍᑕᐅᓇᔭᖅᑐᓄᑦ ᒪᓕᒐᖃᕐᓂᖅᓴᒻᒪᕆᒃ ᒫᓐᓇᐅᔪᒥᒃ ᐊᑐᖅᑕᐅᔪᒥᒃ. ᓄᓇᕗᑦ ᒐᕙᒪᒃᑯᖏᑦ ᑐᓂᓯᓵᖅᑐᑦ ᐆᒪᔪᓕᕆᓂᕐᒧᑦ ᐱᔪᓐᓇᐅᑎᒥᒃ ᐃᓚᓯᒋᐊᕈᓐᓇᕐᓂᕐᒧᑦ ᐅᖃᐅᓯᐅᒐᑎᒃ ᐃᓱᒫᓘᑕᐅᔪᑦ ᓇᓗᓇᐃᖅᓯᓯᒪᔪᑦ ᑭᒡᓕᓕᐊᖑᔪᒪᔪᓂᒃ ᒫᓐᓇᓵᖅ ᓴᖅᑭᑎᑕᐅᓯᒪᔪᒃᑯᑦ. ᑐᓐᖓᕕᒃᑯᑦ ᐅᖃᖃᑎᖃᕐᓂᖏᑦ ᓄᓇᓕᖕᓂ ᐊᖑᓇᓱᒃᑏᑦ ᑲᑎᒪᔨᖏᓐᓂᒃ ᐊᒻᒪᓗ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᖕᓂᒃ, ᐋᖅᑭᒋᐊᖅᑕᐅᓯᒪᔪᖅ ᑐᒃᓯᕋᐅᑕᐅᔪᖅ ᐅᒥᖕᒪᒡᕕᐅᓇᔭᖅᑐᓄᑦ ᐅᑭᐅᑉ ᐃᓗᐊᓂ ᐱᔾᔪᑕᐅᔪᑦ ᐅᖃᐅᓯᐅᖅᑲᐅᔪᑎᑐᑦ ᑐᑭᓯᒋᐊᕈᑎᑎᑐᑦ. ᐱᕕᒃᓴᖃᖅᓯᒪᖏᑦᑐᑦ ᐅᖃᖃᑎᒌᒃᑎᑦᑎᓂᒃᑯᑦ  ᐅᖃᐅᓯᖃᕐᓂᐊᕐᓂᕐᒧᑦ ᒐᕙᒪᒃᑯᑦ ᐱᔾᔪᑎᖏᓐᓂᒃ ᐅᑭᐅᑉ ᐃᓗᐊᓂ ᐅᒥᖕᒪᒡᕕᐅᕙᒃᑐᓄᑦ, ᓲᕐᓗ ᐊᕐᓇᓪᓗᐃᑦ/ᐱᐊᕋᖏᑦ ᐅᐃᒪᔮᖅᑕᐅᓇᔭᕐᓂᖏᑦ, ᐊᖑᓴᓪᓗᐃᑦ ᓴᐳᓐᓂᐊᖃᑦᑕᕐᓂᖏᑦ ᑲᑎᓐᖓᔪᓂᒃ, ᒪᓕᖏᑐᐃᓐᓇᕆᐊᓖᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 
ᒐᕙᒪᒃᑯᑦ ᑲᔪᓯᑎᑦᑎᒋᐊᕈᒪᒃᐸᑕ ᐅᒥᖕᒪᒃᑕᐃᓕᑎᑦᑎᓂᐅᓇᔭᖅᑐᓂᒃ ᐅᑭᐅᑉ ᐃᓗᐊᓂ ᑕᐃᒪᐃᓐᓇᔭᕐᒪᑕ ᐊᐅᓚᑦᑎᔾᔪᑎᒃᑯᑦ ᐸᕐᓇᐅᑎᒃᑯᑦ. ᑕᐃᒪᐃᑦᑐᒃᑯᑦ, ᐱᒻᒪᕆᐅᓇᔭᖅᑐᖅ ᓄᓇᕗᑦ ᒐᕙᒪᒃᑯᖏᑦᑕ ᐊᑐᓗᐊᖅᑕᐃᓕᒪᑎᑦᑎᔪᒪᓂᕐᒧᑦ ᐃᓱᒫᓘᑎᖓᓄᑦ ᓴᖅᑭᑎᑕᐅᓗᓂ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑏᑦ ᑲᑎᒪᔨᖏᓐᓄᑦ ᐆᒃᑐᑎᖃᕐᓗᑎᒃ ᖃᓄᖅ ᐊᒃᑐᖅᓯᓂᖃᕋᔭᕐᒪᖔᑕ ᐅᒥᖕᒪᒐᓱᖕᓂᕐᒧᑦ ᐊᑐᓕᖁᔭᐅᔪᒥ “ᐅᒥᖕᒪᒃᑕᐃᓕᓂᐅᓇᔭᖅᑐᒥ”. 

ᐅᖃᐅᓯᐅᖅᑲᐅᔪᑎᑐᑦ ᓇᓗᓇᐃᔭᐅᑎᒥᒃ 3-ᒥ ᐊᒻᒪᓗ ᑲᑎᒪᓂᕐᒥᓗ 1-ᒥ ᑕᒪᐅᓇᑐᐃᓐᓇᖅ ᑲᑎᒪᓂᖃᖅᑎᓪᓗᒋᑦ 12-ᒥ, ᑭᕙᓪᓕᕐᒥ ᐊᖑᓇᓱᒃᑏᑦ ᑕᐃᒪᓐᓇᕐᓚᒃᑕᐅᖅ ᐃᓱᒫᓘᑎᓖᑦ. 
ᐱᐊᓂᒃᐸᓪᓕᐊᓂᕐᒧᑦ 
ᑕᒪᓐᓇ ᑭᒡᓕᖃᖅᑎᑦᑎᓂᖅ ᐃᓄᖕᓄᑦ ᑐᕌᖓᓇᔭᖏᒻᒪᑦ                  
1. ᐊᑐᓕᖁᔭᐅᓯᒪᔪᑦ ᐃᓄᖕᓄᑦ ᑭᒡᓕᖃᖅᑎᑦᑎᔪᒪᓂᕐᒧᑦ ᐊᖑᓇᓱᖕᓂᒃᑯᑦ ᓴᖅᑭᑎᑕᐅᓇᔭᕐᒪᑕ ᐱᕙᓪᓕᐊᑎᑦᑎᓂᒃᑯᑦ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᒃ.                     
2. ᐱᑕᖃᖏᑦᑐᖅ ᒫᓐᓇᐅᔪᖅ ᐊᐅᓚᑦᑎᔾᔪᑎᒥᒃ ᐸᕐᓇᐅᒻᒥᒃ.      

3. ᐅᖃᖃᑎᒌᖕᓂᖃᓚᐅᖏᑦᑐᑦ ᑕᒪᓐᓇ ᑭᒡᓕᖃᖅᑎᑦᑎᓂᐅᔪᒪᔪᖅ ᐱᔾᔪᑎᒋᑉᓗᒍ ᐃᓄᐃᑦ ᐊᖑᓇᓱᒍᑎᖏᓐᓄᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑕᐃᒪᓐᓇᒥᐊᖅ ᑐᓴᖅᑎᑦᑎᒋᐊᖅᓯᒪᑎᓪᓗᒋᑦ. 
4. ᒐᕙᒪᒃᑯᑦ ᓄᓇᕗᒥ ᖃᐅᔨᓴᕈᑎᒋᓯᒪᔭᖏᑦ ᐅᖃᖅᓯᒪᒐᓗᐊᖅᑎᓪᓗᒋᑦ ᐅᒥᖕᒪᒍᑎᒃᓴᐃᑦ ᐃᓚᒋᐊᕆᐊᖃᕋᔭᕐᓂᖏᓐᓄᑦ ᐅᑭᐅᑉ ᐃᓗᐊᓂ ᐅᒃᑯᐃᖔᕐᕕᐅᔪᒪᔪᑦ ᐊᑐᓕᖅᑎᖅᑕᐅᒃᐸᑕ, ᓄᓇᕗᑦ ᒐᕙᒪᒃᑯᖏᑦᑕ ᐃᓱᒪᓕᐅᕈᑎᒋᓯᒪᔭᖓ ᑕᒪᑐᒧᖓ ᐅᒥᖕᒪᒍᑕᐅᓇᔭᖅᑐᓄᑦ ᐅᖃᐅᓯᖃᖏᑦᑐᖅ ᐅᑭᐅᑉ ᐃᓗᐊᓂ ᐅᒥᖕᒪᖕᓂᐅᓇᔭᖅᑐᓄᑦ ᐊᒻᒪᓗ ᐃᖕᒥᒃᑯᑐᐃᓐᓇᖅ ᐃᓱᒪᓕᐅᕈᑕᐅᔫᔭᖅᓯᒪᓪᓗᑎᒃ.
________

